
1. Inngangur 
 

Knattspyrna er ein vinsælasta íþrótt í heimi um þessar mundir. Ástæðan fyrir þeim 

vinsældum er ekki til umræðu hér en sjónum verður beint að þeirri þróun sem átt hefur 

sér stað að iðkun knattspyrnu er orðin að atvinnugrein fjölmargra víða um lönd. Sú þróun 

varð þó mishröð eftir löndum og er Ísland meðal þeirra landa þar sem tregða ríkti við að 

taka upp kerfi atvinnumennsku. Ætlunin er að greina orsakir þess og þróun 

atvinnumennsku á Íslandi.  

 Sjónum verður m.a. beint að því hvenær knattspyrnan kom fyrst hingað til lands 

og hvenær Íslendingar fóru að stunda atvinnumennsku erlendis. Lykilspurningar eru þó 

þessar: Hvernig var þróun frá áhugamennsku til atvinnumennsku í löndum í kringum 

okkur, aðallega Bretlandi og Danmörku? Í því ljósi verður svo athugað hvernig málin 

þróuðust hér á landi. Farið verður yfir nánast alla 20. öldina og kannað hvernig 

knattspyrnan og umhverfi hennar breyttist. Ýmsir þættir verða þar athugaðir. Hvenær 

fóru Íslendingar að eignast fjölda atvinnumanna? Gátu atvinnumennirnir okkar spilað alla 

landsleiki? Hvenær fóru leikmenn að fá eitthvað greitt fyrir að leika knattspyrnu hér á 

landi? Voru einhverjar reglur til sem bönnuðu atvinnumennsku? Höfðu erlendir leikmenn 

á Íslandi áhrif á launakjör íslenskra leikmanna? Reynt verður að svara þessum, og fleiri, 

spurningum í ritgerðinni.  

 Við vinnslu þessarar ritgerðar voru ýmsar heimildir hafðar til hliðsjónar. Fyrst ber 

þar að nefna bækur Víðis Sigurðssonar, Íslensk knattspyrna. Einnig aðrar 

knattspyrnubækur og bækur sem fjalla um einstaka menn sem minnst er á í þessari 

ritgerð. Stuðst er við netheimildir og töluvert notast við gamlar fréttir af málefnum 

knattspyrnu. Lagt var upp með að lýsa og greina þá þróun sem átti sér stað í 

knattspyrnuheiminum á síðastliðinni öld. Þróun sem var frá því að menn vissu varla hvað 

knattspyrna var í byrjun síðustu aldar yfir í það að langflestir fengu eitthvað greitt fyrir að 

spila fótbolta. Það er athyglisverð umbreyting. 

 20. öldin var öld breytinga í fótboltaheiminum. Hér heima og erlendis breyttist 

umhverfi knattspyrnunnar mikið frá byrjun og til loka aldarinnar. Fyrst var 

áhugamennska ríkjandi, en síðan hélt atvinnumennskan smátt og smátt innreið sína í flest 

lönd Evrópu. Reyndar var það ekki raunin á Íslandi, allavega ekki að nafninu til. Hér 

verður reynt að greina orsakir þess að þróun í átt til atvinnumennsku, sem komin var vel á 

leið á fyrri hluta 10. áratugs 20. aldar, hefur enn ekki leitt af sér kerfisbreytingar á þessu 

sviði. 

2. Upphafið og fyrstu atvinnumennirnir 
 

2.1 Upphafið í Bretlandi 
Nútímaknattspyrna á rætur sínar að rekja til Bretlands, sem sumir kalla enn þann dag í 

dag vöggu knattspyrnunnar. Á 19. öld var knattspyrna aðallega leikur eða dægradvöl 

fólks. Það gat átt við verkamenn sem notuðu frítíma sinn til að sprikla í bolta eða 

menntapilta sem fóru nánar í að skipuleggja leikinn í áttina að þeirri mynd sem við 

þekkjum í dag. Þrátt fyrir að margir tengi knattspyrnu við England er ekki þar með sagt 

að fótboltinn eigi uppruna sinn að rekja þangað. Frekar má segja að skipulagður fótbolti 

hafi fyrst náð fótfestu í Englandi. Enda var enska knattspyrnusambandið stofnað árið 

18631 og enska FA bikarkeppnin er elsta bikarkeppni í heimi.2 Einhver gerð af fótbolta 

var spiluð í Róm og Kína til forna, fyrir meira en 2000 árum.3 

 Elsta starfandi knattspyrnufélag heims, Sheffield FC, var stofnað í Sheffield á 

Englandi 24. október 1857.4 Þá höfðu reglur íþróttarinnar mótast töluvert og svipaði til 

þeirra sem notast er við í dag. Leikmenn voru ellefu í hvoru liði og spilað var á tvö mörk. 

Að vísu var enginn dómari svo sá frekasti fékk að ráða eða úrskurðað var um vafaatriði 

með rökræðum. Í kringum 1860 var fótbolti enn áhugamál manna og engir peningar í 

knattspyrnunni en það átti fljótt eftir að breytast. Auðvitað voru upphæðirnar 

smávægilegar miðað við það sem gengur og gerist í dag langt fram eftir 20. öldinni. 

Undir lok 19. aldar voru komin á legg töluvert fleiri knattspyrnufélög og fór þá að tíðkast 

að leikmenn fengju borgað fyrir að spila. Sheffield FC ákvað að halda fast í 

áhugamannahugsjónir félagsins og greiða þar af leiðandi engin laun til leikmanna. 

Atvinnumennskan varð hins vegar ofan á í Bretlandi og því fór Sheffield FC frekar flatt á 

sinni fallegu hugsjón; að knattspyrnan væri bara áhugamál manna, ekkert meira en það. 

Liðið var því ekki eitt af stofnliðunum þegar enska atvinnumannadeildin var stofnuð árið 

1888 og hefur alla tíð haldið sig í utandeild. Áhrif liðsins á fótboltann mega þó ekki 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
1 (Vef.) http://www.thefa.com/News/2012/oct/150-fa-background-231012.aspx 
2 (Vef.) http://www.thefa.com/Competitions/FACompetitions/TheFACup/History/historyofthefacup 
3 (Vef.) http://www.sheffieldfc.com/history 
4 (Vef.) http://www.thefa.com/News/2012/oct/sheffield-fc-155.aspx	  

gleymast, enda liðið, eins og áður sagði, elsta starfandi knattspyrnufélag heims.5 Elsta 

atvinnumannafélagið er hins vegar Notts County frá Notthingham í Englandi. Það var 

stofnað 7. desember 1864.6 Eins og öll lið á þessum tíma var það áhugamannalið í byrjun 

en það varð að atvinnumannaliði þegar liðið var eitt af tólf stofnliðum ensku 

atvinnumannadeildarinnar 1888.7 

Upphaf formlegrar atvinnumennsku í knattspyrnu á Englandi er oft miðað við 

þegar Preston att kappi við Upton Park frá London í FA bikarkeppninni, sem þá var enn 

áhugamannakeppni, í janúar 1884. Fór svo að Preston hafði sigur úr býtum. Eftir leik 

kvörtuðu forráðamenn Upton Park til enska knattspyrnusambandsins og sögðu Preston 

liðið vera atvinnumenn en ekki áhugamenn; leikmenn liðsins fengju borgað fyrir að spila. 

Það var þá bannað, enda ekki búið að koma atvinnumennsku á laggirnar. Því gátu 

forráðamenn Preston ekki neitað, en sér til varnar sögðu þeir það eiga sér stað hjá 

mörgum liðum. Það samþykkti knattspyrnusambandið ekki og vísaði liðinu úr 

bikarkeppninni það árið. Lið Preston jók gæði sín með því að laða að leikmenn í hæsta 

klassa frá öðrum liðum. Auk þess að borga þeim fyrir að spila fengu þeir vel launaða 

vinnu utan vallarins. Eftir að hafa verið vikið úr bikarkeppninni tók Preston höndum 

saman við önnur lið sem borguðu leikmönnum sínum, til dæmis liðin Aston Villa og 

Sunderland. Umrædd lið hótuðu að segja sig úr enska knattspyrnusambandinu ef þeim 

væri bannað að borga leikmönnum sínum laun. Varð það til þess að þann 20. júlí árið 

1885 var knattspyrnuliðum leyft að borga uppöldum leikmönnum sínum laun fyrir að 

spila. Boltinn vatt upp á sig og atvinnumannadeild var sett á laggirnar haustð 1888. Tólf 

lið voru stofnlið í þeirri deild og Preston sigraði, og er þar með fyrsti sigurvegari ensku 

atvinnumannadeildarinnar.8 

 Þetta er þróunin sem átti sér stað í Bretlandi. Hvernig var málum háttað hér á 

landi í byrjun síðustu aldar? Hvenær og hvernig hófst deildarkeppni hér á landi og 

hvenær förum við að eignast atvinnumenn í fótbolta?  

 

 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
5 (Vef.) http://www.sheffieldfc.com/history 
6 (Vef.) http://visindavefur.hi.is/svar.php?id=2882 
7 (Vef.) http://www.nottscounty-mad.co.uk/sngl/edb1/club_history_section/index.shtml	  
8 (Vef.) http://www.spartacus.schoolnet.co.uk/Fhistory.htm 

2.2 Upphafið á Íslandi  
Hefð er fyrir að miða upphaf knattspyrnu á Íslandi við 1895. Fyrstu skipulögðu 

æfingarnar í fótknattleik voru haldnar undir handleiðslu skosks prentara að nafni James 

B. Ferguson sem dvaldi hér í um eitt ár frá 1895-1896.9 Fyrsta íslenska 

knattspyrnufélagið, Fótboltafélag Reykjavíkur sem síðar varð KR, var stofnað þann 16. 

febrúar árið 1899. Þann 3. ágúst sama ár fór fram fyrsti opinberi knattspyrnuleikurinn. 

Hann var háður á Melunum og var skipt í lið með hlutkesti.10  

Fyrsta Íslandsmótið fór fram sumarið 1912. Einungis þrjú lið tóku þátt í mótinu, 

Fótboltafélag Reykjavíkur, Fram og Knattspyrnufélag Vestmannaeyja. Fór svo að lokum 

að Fótboltafélagið bar sigur úr býtum eftir að hafa lagt Fram í hreinum úrslitleik.11 Fyrstu 

áratugina komu fram ýmsir skemmtilegir leikmenn, eins og Thorsteinsson-bræðurnir. 

Annar þeirra, Samúel, Hann er sagður frægasti íslenski knattspyrnumaðurinn. Þegar hann 

lék í Danmörku var hann talinn besti hægri útherjinn þar í landi.12 Bróðir hans, 

Friðþjófur, var einnig afar frambærilegur. Var hann sagður einn besti knattspyrnumaður 

Íslands.13 Allir þeir hæfuleikraríku leikmenn fyrstu ára knattspyrnu hér á landi komust þó 

ekki með tærnar þar sem fyrsti íslenski atvinnumaðurinn hafði hælana. 

Albert Guðmundsson fæddist í Reykjavík þann 5. október 1923 og lést þann 7. 

apríl 1994.14 Hann er fyrsti íslenski atvinnumaðurinn í knattspyrnu og sannkallaður 

brautryðjandi á því sviði. Albert þótti snemma efnilegur en hugsaði lítið um slíkt hól15 

Fór svo á endanum að hann náði miklu lengra en nokkurn hafði órað fyrir í upphafi og er 

ferill hans líkast til sá veruleiki sem flestir ungir knattspyrnuiðkendur óska sér þegar þeir 

byrja að leika sér með bolta. Farsælan atvinnumannaferil sinn hóf Albert hjá skoska 

stórveldinu Glasgow Rangers árið 1945 og þótti standa sig með stakri prýði þar á bæ. 

Hafði hann farið út til Skotlands til að læra viðskiptafræði en fengið boð um að æfa og 

spila með Rangers og slegið til. Skotarnir voru ánægðir með hógværð og kurteisi Alberts 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
9 Sigurður Á. Friðþjófsson og Víðir Sigurðsson, Knattspyrna í heila öld, bls. 19-20. 
10 Sigurður Á. Friðþjófsson og Víðir Sigurðsson, Knattspyrna í heila öld, bls. 21. 
11 Sigurður Á. Friðþjófsson og Víðir Sigurðsson, Knattspyrna í heila öld, bls. 50. 
12 „Samúel Thorsteinsson er frægasti knattspyrnumaður íslenzkur.” Frón , bls. 99.  
13 „Skraddaraþankar.” Fálkinn, bls. 3. 
14 (Vef.) http://www.althingi.is/cv.php4?nfaerslunr=15 
15 Gunnar Gunnarsson, Albert, bls. 37.	  	  

en auðvitað fyrst og fremst hversu flinkur hann var með bolta á tánum.16 Eftir að hafa 

leikið í um það bil eitt ár með Rangers ákvað Albert að söðla um og gekk hann til liðs við 

enska liðið Arsenal frá London haustið 1946. Skrifaði hann undir áhugamannasamning 

við liðið og spilaði þar sinn fyrsta leik í byrjun október 1946.17 Mikilvægasti leikurinn 

sem hann spilaði fyrir Lundúnaliðið var leikinn í París í lok árs 1946, þegar Arsenal lék 

gegn Racing Club de Paris. Arsenal hafði betur í umræddum leik og frammistaða Alberts 

vakti mikla athygli hjá Frökkunum sem í kjölfarið leituðu eftir kröftum hans. Ólíkt því 

sem er í dag, voru aðstæður í Frakklandi mun betri en aðstæður í Englandi. Þar voru 

leikmenn fullgildir atvinnumenn og því hægt að lifa ágætu lífi á því að spila knattspyrnu. 

Í Englandi var erfitt að fá atvinnuleyfi og launkaþakið lágt. Albert skrifaði undir 

áhugamannasamning við Arsenal þegar hann kom þangað frá Rangers og því var hann 

ekki atvinnumaður, þrátt fyrir að spila með ensku stórliði. Forráðamenn Arsenal hvöttu 

Albert til að fara til Frakklands, enda hafði hann betri atvinnu- og tekjumöguleika þar. 

Varð það úr á endanum að Albert gekk til liðs við franska liðið Nancy, ekki Racing Club 

de Paris eins og leit út fyrir í upphafi. Reyndist það mikið heillaspor, bæði fyrir Albert og 

liðið.18 Þegar Albert skrifaði undir samning við Nancy, 29. júlí 1947, varð hann fyrsti 

íslenski atvinnumaðurinn í knattspyrnu.19 Ekki eru nefndar neinar tölur í því samhengi en 

Albert segir sjálfur að hann hafi fengið vel borgað við undirritun samningsins og að 

greiðslan hafi verið „peningar sem ég hefði ekki getað unnið mér inn hér heima, nema þá 

á löngum tíma.”20 

Fyrsta tímabil Alberts í Frakklandi gekk vonum framar; hann þótti leika vel og 

var duglegur að skora mörk. Á tímabilinu skoraði Albert til að mynda tvö mörk í öllum 

bikarleikjum Nancy og var markahæstur leikmanna liðsins. Frammistaðan vakti athygli 

og fréttamenn kölluðu hann „hvítu perluna“. Ástæðan fyrir hinu skemmtilega viðurnefni 

var sú að leikmaður frá Afríku sem hét Ben Barek hafði verið tiltölulega nýkominn fram 

á sjónarsviðið í franska boltanum á þessum tíma og var kallaður „svarta perlan”. Þannig 

var leikmönnunum tveimur stillt upp sem nokkurs konar andstæðum eða andstæðingum. 

Þess var vitanlega beðið með mikilli eftirvæntingu þegar Albert og Ben öttu kappi í fyrsta 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
16 „Ungur íslenzkur knattspyrnumaður getur sér orð í Skotlandi.” Vísir, bls. 3. 
17 „Fyrsti leikur Alberts með Arsenal.” Þjóðviljinn, bls. 4.  
18 Indriði G. Þorsteinsson, Áfram Ísland, bls. 27. 
19 (Vef.) http://www.ksi.is/um-ksi/arsthing/nr/8235 
20 Gunnar Gunnarsson, Albert, bls. 86.	  

skipti. Leiknum var stillt upp sem einvígi á milli „svörtu perlunnar” og „hvítu perlunnar”. 

Fjaðrafokið í kringum leikinn var það mikið að leikmennirnir fengu báðir að ávarpa 

almenning í útvarpi í aðdraganda leiksins, allt var gert til að spennan væri sem mest þegar 

á hólminn væri komið. Loks hófst leikurinn og virtist í byrjun sem spennan væri of mikil 

fyrir „hvítu perluna”. Barek var hins vegar í banastuði og skoraði tvö mörk í fyrri 

hálfleik. Í leikhléi var útlitið heldur dökkt hjá Alberti. Lið hans var tveimur mörkum 

undir og Barek hafði staðið sig mun betur en hann í fyrri hálfleiknum. Í síðari hálfleik 

snerist dæmið þó algjörlega við. Barek hætti að spila eins og engill en Albert fann sig 

betur. Varð það úr að lokum að hann skoraði tvö mörk fyrir Nancy og lagði það þriðja 

upp rétt fyrir leikslok sem tryggði Nancy sigurinn. Fyrir frammistöðu sína í þessum leik 

var Albert hylltur. Ýmsir fjölmiðlar sögðu að hann ætti nú varanlegan sess hjá frönsku 

þjóðinni.21  

Eftir vel heppnaða dvöl í Frakklandi var aftur kominn tími til að leita nýrra 

áskoranna. Nancy seldi Albert til ítalska risans AC Milan fyrir sjö milljónir franka og var 

undirritaður þriggja ára samningur við Milan sem tók gildi 1. júlí 1948. Við  félagaskiptin 

fékk Albert greitt eins og tíðkaðist á þessum tíma. Sú greiðsla var býsna rífleg, eða 2 

milljónir af þeim 7 milljónum franka sem Milan borgaði Nancy fyrir undirskrift Alberts. 

Við undirritun samningsins fékk hann greidd 400 þúsund sterlingspund og að auki fékk 

hann 100 sterlingspund á mánuði. Ofan á það bættust við bónusar fyrir hvern leik sem 

liðið vann.22  Athyglisvert er að vitna í viðtal við konu Alberts, Brynhildi Jóhannsdóttur, 

sem tekið var stuttu eftir að Albert skrifaði undir samning við AC Milan. Þar talar hún 

um tímann í Frakklandi og segir meðal annars: „Meðleikarar hans voru sýnilega 

afbrýðisamir gagnvart honum og gerðu allt sem þeir gátu til að verja honum knöttinn á 

vellinum.” Hún bendir þó á að ekki hafi allt verið slæmt í Frakklandi: „Hinsvegar líkaði 

okkur hjónunum alveg prýðilega við fólkið í heild og það mátti segja að það bæri okkur á 

höndum sér.”23 Samkvæmt þessu hefur Albert verið stjarna liðsins og það hafa 

meðspilarar hans átt erfitt með að sætta sig við. Fólkið í bænum hefur dýrkað Albert og 

dáð en það var ekki nóg til að halda þeim hjónum ánægðum í Frakklandi. Sé miðað við 

launakjör Alberts er greinilegt að atvinnumenn í knattspyrnu upp úr 1950 áttu fyrir salti í 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
21 Jónas Jónsson, Albert Guðmundsson, bls. 54. 
22 „„Alli”  fær 160 þús. við undirskrift nýs samnings. Verður 3 næstu árin á Ítalíu.” Vísir, bls. 4 
23 Sama heimild. 	  

grautinn og rúmlega það. Til að setja tölurnar í samhengi þá eru 100 pund árið 1950 um 

3500 pund í dag.24 Eitt pund hefur þá verið það sama og núgildi 35 punda. Laun Alberts á 

mánuði voru því að jafngildi 3500 punda í dag, sem eru 730.310 íslenskum krónur.25 

Dvölin hjá Milan gekk upp og ofan. Fyrst um sinn spilaði Albert flesta leiki, þrátt 

fyrir að glíma við ýmis meiðsli, og stóð sig vel í þeim leikjum. Eins og hann segir sjálfur 

í blaðaviðtali: „Eg hef hlotið mikla og góða blaðadóma undanfarið. Þar að auki hef ég 

leikið í Belgíu, Sviss, Spáni og Frakklandi, og hlotið þar beztu dómana af öllum 

leikmönnunum.”26 Adam var þó ekki lengi í paradís hjá Alberti sem varð fyrir því óláni 

að brjóta hnéskelina í leik gegn Lazio. Lið hans, AC Milan, hafði enga trú á því að Albert 

gæti náð sér af slíkum meiðslum og neitaði að borga fyrir aðgerð; hann var afskrifaður. 

Kom þá til skjalanna læknir úr fjandliðinu, Inter Milan. Sagðist hann vera tilbúinn að gera 

tilraun til að bjarga hnénu með því að framkvæma á því skurðaðgerð. AC Milan var ekki 

tilbúið til að borga þá tilraunaaðgerð og fór það svo að lokum að Albert keypti upp 

samning sinn við AC og fór í aðgerðina sem heppnaðist mjög vel.27 Eftir aðgerðina 

fluttist hann aftur búferum til Frakklands og lauk þar atvinnumannaferli sínum. Albert 

sneri heim til Íslands úr atvinnumennskunni árið 1954. Þegar heim var komið varð Albert 

spilandi þjálfari hjá Hafnarfjarðarliðinu ÍBH frá 1956 – 1958. Kom hann liðinu upp í 

efstu deild í fyrstu tilraun og virðist enn hafa verið mjög góður knattspyrnumaður á 

þessum tíma. Talað er um í blaðagrein frá í ágúst 1956 að Albert hafi borið höfuð og 

herðar yfir aðra í liði ÍBH, hann yrði að halda áfram að spila til að liðið myndi að standa 

sig og einnig var fjallað um mikla leiðtogahæfileika hans.28 

Landsliðsferill Alberts var langt því frá jafn glæsilegur og búast mætti við. Hann 

var jú stórstjarna og spilaði með stórum liðum í Evrópu en samt var landsliðsferillinn 

stuttur og ómerkilegur. Alls spilaði Albert aðeins sex landsleiki og skoraði í þeim tvö 

mörk.29 Þá þótti ekki sjálfsagt að atvinnumenn spiluðu með landsliðinu og sú hugsun að 

landsliðið ætti að vera fyrir áhugamenn en ekki þá sem hefðu tekjur af sportinu virðist 

hafa verið ráðandi. Eðlilegt er að velta því fyrir sér hvers vegna landsliðsferillinn hafi 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
24 (Vef.) http://www.measuringworth.com/calculators/exchange/result_exchange.php 
25 (Vef.) http://www.islandsbanki.is/ 
26 „Bréf frá Alberti Guðmundssyni. Segir frá dvöl sinni og starfi með knattspyrnufélaginu Milan á Ítalíu.” 
Þjóðviljinn, bls. 3.  
27 Gunnar Gunnarsson, Albert, bls. 93-95. 
28 „Hafnfirðingar sigruðu Ísfirðinga í úrslitaleiknum 2 – 0.” Tíminn, bls. 2. 
29 (Vef.) http://www.visir.is/albert-gudmundsson/article/2008759103063	  

ekki verið glæsilegri en raun ber vitni. Þrátt fyrir að landsleikir í kringum árið 1950 hafi 

verið færri en þeir eru í nútímanum þá eru þetta fáir leiki. Albert spilaði sinn fyrsta 

landsleik árið 1946 og sinn síðasta árið 1958, og lék aldrei meira en einn landsleik á ári, 

nema 1957 þegar þeir voru tveir.30 Þar af var hann áhugamaður árin 146, 1957 og 1958 

og spilaði því einungis tvo landsleiki sem atvinnumaður. Á árunum 1946 - 1958 voru 

leiknir alls 22 landsleikir.31 Að spila aðeins 6 af 22 þykir heldur dapurt, sérstaklega þar 

sem hann var langbesti íslenski leikmaðurinn á þessum tíma. Albert var hins vegar 

vinsæll meðal Íslendinga og kemur ekki neins staðar fram að hann hafi ekki verið valinn í 

landsliðsverkefni sökum atvinnumennsku sinnar, heldur virðast meiðslin hafa sett strik í 

reikninginn.  

Þegar Albert Guðmundsson var heill heilsu var hann afburðaknattspyrnumaður. 

Sést það greinilega á því hve dáður hann var í Frakklandi eftir dvöl sína hjá Nancy þar í 

landi. Meiðsli settu strik í reikninginn á ferli hans og þeirri spurningu verður aldrei svarað 

hversu langt hann hefði getað náð ef hnéskélin hefði ekki brotnað. Hann átti farsælan 

atvinnumannaferil og velta mátti fyrir sér hvort einhverjir gætu fetað í fótspor hans; að 

standa sig svo vel sem knattspyrnumaður erlendis. 

 

 

 

 

 

 

 

 
 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
30 (Vef.) http://www.ksi.is/mot/motalisti/felagsmadur/?pLeikmadurNr=175969&pListi=4 
31 (Vef.) www.ksi.is/landslid/	  



	   10	  

 

 

2.3 Þórólfur Beck 
Annar atvinnumaður okkar Íslendinga hét Þórólfur Beck. Hann fæddist þann 21. janúar 

1940 í Reykjavík og lést þann 18. desember 1999.32 Var hann fastamaður í landsliðinu í 

mörg ár og markahæsti leikmaður Íslandsmótsins þegar hann lék hér á landi. Þórólfur var 

uppalinn hjá KR og varð Íslandsmeistari með liðinu 1959, 1961 og 1968.33 Hann varð 

annar íslenski atvinnumaðurinn þegar hann hélt til skoska liðsins St. Mirren haustið 1961. 

Verðið var sagt einhver tug þúsund pund. Eins og tíðkaðist á þeim tíma fékk hann 20-

25% af söluverðinu í sinn hlut en KR hinn hlutann.34 Fyrsta leik sinn fyrir St. Mirren lék 

hann í lok September 1961. Reyndar var fyrsti leikurinn með varaliðinu35 en Þórólfur 

varð fljótt algjör lykilmaður í liðinu. Kom því ekki á óvart þegar stórlið Glasgow Rangers 

keypti Þórólf í nóvember 1964 fyrir hæstu upphæð sem liðið hafði greitt fyrir leikmann, 

25 þúsund pund.36 Þórólfur lék við góðan orðstír í tvö ár með Rangers. Þaðan var hann 

seldur til franska liðsins Rouen í desember 1966.37 Hann náði ekki að aðlagast franska 

boltanum nógu vel og var aðeins í Rouen í um hálft ár. Þaðan hélt hann til St. Louis í 

Bandaríkjunum þar sem hann lauk atvinnumannaferlinum.38 Svo virðist sem knattspyrna 

hafi verið vinsæl í Bandaríkjunum á þessum tíma, leikjum sjónvarpað um allt land og 

margir erlendir leikmenn fengnir til að fanga athygli Bandaríkjamanna á fótbolta.39 

Þórólfur kom heim til Íslands fyrir tímabilið árið 1968 og hjálpaði KR að endurheimta 

Íslandsmeistatitilinn áður en hann lagði skóna á hilluna haustið 1969.40 

Lengi fram eftir síðustu öld var ekki sjálfsagt að atvinnumenn léku með 

landsliðinu  Bæði var fólk oft ósátt við að atvinnumenn stælu landsliðsætum af 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
32 „Minningar.” Morgunblaðið, bls. 56. 
33 „Gulldrengurinn Þórólfur Beck.” Morgunblaðið, bls. 5. 
34 „„Eg er búinn að fórna það miklu fyrir knattspyrnuna” að ég sé ekki eftir því að hafa gerzt atvinnumaður, 
segir Þórólfur Beck.” Þjóðviljinn, bls. 9.  
35 „Þórólfur Beck debuterar í dag. Leikur í varaliði St. Mirren.” Morgunblaðið, bls. 22.  
36 „Gulldrengurinn Þórólfur Beck.” Morgunblaðið, bls. 5. 
37 „Minningar.”  Morgunblaðið, bls. 56. 
38 „Gulldrengurinn Þórólfur Beck.” Morgunblaðið, bls. 5. 
39 „Þórólfur Beck fyrirliði hjá St. Louis í USA.” Vísir, bls. 2.  
40 „Minningar.” Morgunblaðið, bls. 56. 

áhugamönnum,41 það þótti kosta of mikið að fljúga atvinnumönnunum heim42 og lið 

atvinnumanna voru oft að leika á sama tíma og landsleikir voru spilaðir. Þórólfur lenti nú 

ekki í vandræðum með þetta, enda voru vinnuveitendur hans liðlegir við að reyna að 

hjálpa honum að komast í landsleikina en til þess þurfti vitanlega leyfi frá félagsliðinu.43 

Virðist á blaðaskrifum frá þessum árum sem það hafi þótt sjálfsagt að Þórólfur spilaði 

fyrir landsliðið.44 Þórólfur lék alls 20 landsleiki á árunum 1960 – 1969, þar af sex af þeim 

sem atvinnumaður.45  

Þrátt fyrir að vera afburðaknattspyrnumaður, verða meistari á Íslandi og standa sig 

vel sem atvinnumaður, hefði Þórólfur líklega getað náð enn lengra ef ekki hefði verið 

fyrir sjúkdóm sem hrjáði hann næstum alla tíð. Það var mikil sorgarsaga en hann átti við 

áfengisvandamál að stríða og náði aldrei að vinna sig úr honum.46 Engu að síður var 

knattspyrnuferill hans býsna glæsilegur. Þórólfur var einn af mestu markaskorurum 

Íslands, lykilmaður í Íslandsmeistaraliði KR í þrígang og frábær sem atvinnumaður í 

Skotlandi. Atvinnumennska hans truflaði ekki landsliðsferilinn, né heldur virðist sem 

neikvæð umræða hafi átt sér stað þess vegna hér á landi. Hann þénaði sæmilega á 

atvinnumennsku sinni, reyndar ekkert í líkingu við atvinnumenn nútímans. Fyrst og 

fremst var hann frábær sóknarmaður, sem hefði getað gert töluvert meira úr ferlinum en 

varð.  

 

 
 

 

 

 

 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
41 „„Lítilsvirðing” Leikmenn íslenskra liða eiga ekki að vera tómar varaskeifur.” Þjóðviljinn, bls. 16.  
42 „Hver borgar fyrir atvinnumennina?” Dagblaðið Vísir, bls. 16.  
43 „Þórólfur í landsliðinu.” Þjóðviljinn, bls. 9.  
44 Sama heimild. 
45 (Vef.) http://www.ksi.is/mot/motalisti/felagsmadur/?pLeikmadurNr=176192&pListi=4 
46 „Minningar.” Morgunblaðið, bls. 56.	  

3. Áttundi áratugurinn 

3.1 Samanburður við nágrannalönd 
Hvernig var þróun mála í löndunum í kringum okkur? Nú til dags er atvinnumennska við 

lýði í öllum nágrannalöndum okkar að Færeyjum undanskildum, þó eflaust fái einhverjir 

leikmenn þar eitthvað greitt fyrir að spila knattspyrnu. Vissulega urðu löndin ekki 

atvinnumannalönd á sama tíma. Forvitnilegt er að skoða nánar þróunina í Danmörku enda 

hafa tengsl okkar Íslendinga í gegnum aldirnar verið sterk við Dani. Eins og flestar 

deildir í Evrópu, og í heiminum ef út í það er farið, byrjaði danska deildarkeppnin sem 

áhugamannadeild. Landslið þeirra var einnig áhugamannalandslið langt fram eftir 20. 

öldinni. Þeir voru strangir áhugamenn og úthýstu leikmönnum sem höfðu þegið greiðslur. 

Dæmi um áhugamannalandsleik er leikur frá 1948 þegar liðið gerði markalaust jafntefli 

við atvinnumannalið Breta, sem var þá talið besta knattspyrnulið heimsins.47 Lögð var 

áhersla á árangur á Ólympíuleikunum, enda var það áhugamannakeppni. Besta árangri 

sínum náðu þeir 1960 með því að hafna í öðru sæti.48 Þetta gæti hljómað eins og 

einsdæmi en svo er ekki. Raunin er sú að í flestum löndum Norður-Evrópu máttu 

atvinnumenn í knattspyrnu ekki spila með landsliðum þjóða sinna langt fram yfir miðja 

20. öld. Danir ákváðu að leyfa atvinnumönnum að leika með landsliðinu árið 1971 af því 

þeir höfðu áhyggjur af því að lið þeirra myndi ekki ná að þróast í takt við önnur landslið í 

kringum þá. Þeir myndu einfaldlega dragast aftur úr með því að hafa áfram einungis 

áhugamannalandslið. Þessi breyting varð til þess að liðið tók miklum framförum á næstu 

áratugum.49 Árið 1971 máttu atvinnumenn loks etja kappi fyrir landslið Dana. Þar með 

voru „síðustu áhugamenn sögunnar”, eins og Danir kölluðu sjálfa sig, úr sögunni.50   

Hvaðan fengu Danir þá hugmynd að fótbolti ætti ekki eingöngu að vera áhugamál, heldur 

einnig atvinna þeirra sem spörkuðu bolta? Kom fram í könnun frá 1956 að Danir héldu að 

fótboltinn, og atvinnumennskuhugmyndin, hefði komið frá Englandi. Fáar heimildir eru 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
47 „Danir gerðu jafntefli við Breta í knattspyrnu 0:0.” Morgunblaðið, bls. 12. 
48 „Aladdín knattspyrnunnar.” Alþýðublaðið, bls. 10. 
49 Birger B. Peitersen "Danish Football". Royal Danish Ministry of Foreign Affairs in collaboration with 
Danmark's Nationalleksikon, 2003. 
50 „Atvinnumennska tekin upp í dönsku knattspyrnunni í ár.” Þjóðviljinn, bls. 5. 

til sem lýsa félagslegum uppruna knattspyrnunnar. Í umræddri könnun frá 1956 kom fram 

að fólk hafði hugmyndir um að fótbolti gæti verið atvinna, ekki bara áhugamál. Var það 

aðallega meðal fólks af lægri stéttum. Efri stéttir Dana virtust ekki hafa neinn áhuga á því 

að skilgreina knattspyrnu sem atvinnu.51 Efri stéttir hafa viljað halda knattspyrnu sem 

áhugamáli og alls ekki getað hugsað sér að lægri stéttir gætu efnast á knattspyrnu.  

Árið 1978 varð atvinnumennska að veruleika í dönsku deildarkeppninni.52 Á sama 

tíma gerði danska knattspyrnusambandið (DBU) sinn fyrsta samning við styrktaraðila 

fyrir landsliðið. Samningur var undirritaður við bjórframleiðandann Carlsberg en sá 

samningur gerði það að verkum að Danir gátu ráðið Þjóðverjann Sepp Piontek sem 

landsliðþjálfara í júlí árið 1979 og varð Piontek þar með fyrsti atvinnulandsliðsþjálfari í 

fullu starfi hjá Dönum.53 Stefnan var sett á fulla atvinnumennsku í Danmörku til þess að 

dragast ekki aftur úr löndum sem voru með atvinnumannadeildir og til þess að landsliðið 

gæti staðið sig með sóma á alþjóðavettvangi. Atvinnumannadeildin var kölluð 

Superliga.54 Þróunin úr áhugamannabolta yfir í atvinnumannadeild gekk gríðarlega hratt 

og vel fyrir sig. Helsta ástæðan fyrir því að svo hratt og vel gekk er talin vera að margir 

leikmanna danska landsliðsins léku þegar erlendis og voru þar af leiðandi atvinnumenn 

áður en Superliga var stofnuð í Danmörku. Hugarfar atvinnumennskunar var þegar farið 

að síast inn og því virðist sem færslan yfir í atvinnumannadeild hafi verið frekar einföld 

og þægileg í Danmörku. Svo dæmi sé tekið um hve margir Danir spiluðu með liðum utan 

Danmerkur voru það 14 af 20 manna landsliðshópi þeirra á Evrópumótinu árið 1984.55 

Það var ekki bara breyting á deildinni sem gekk vel fyrir sig heldur einnig sú að 

atvinnumenn máttu leika fyrir landslið Dana. Síðan hefur ekki verið litið um öxl. Danska 

landsliðið er eitt af sterkari landsliðum Evrópu og danska deildin talin sú sterkasta á 

Norðurlöndunum. Því má segja að atvinnumennskan blómstri í Danmörku.  

Við Íslendingar höfum í gegnum tíðina verið afar uppteknir af því að miða okkur 

við aðra í kringum okkur. Við berum saman laun, lífsgæði, verð, veður og ýmislegt fleira. 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
51 Allan Grønkjær og David Holt Olsen Fodbold, fair play og forretning 2007, bls 141. 
52 Allan Grønkjær og David Holt Olsen Fodbold, fair play og forretning 2007, bls. 170. 
53 Birger B. Peitersen "Danish Football". Royal Danish Ministry of Foreign Affairs in collaboration with 
Danmark's Nationalleksikon, 2003. 
54 Allan Grønkjær og David Holt Olsen Fodbold, fair play og forretning 2007, bls. 170. 
55 Lars Eriksen og Rob Smyth The forgotten story of … Danish Dynamite, the Denmark side of the mid-80s 
2009.	  

Af hverju ekki að bera stöðu knattspyrnunnar saman við löndin sem eru næst okkur? 

Ólíkt ýmsu öðru þá er sá samanburður alls ekki okkur í hag. Við getum borið saman 

stöðu knattspyrnunnar í Danmörku og á Fróninu. Vissulega búa fleiri í Danmörku og það 

gefur óhagstæðan samanburð. Fyrsti landsleikur Íslendinga var gegn Dönum og við 

kepptum fyrsta landsleikinn gegn þeim. Einnig eru þeir gamla herraþjóðin sem væri 

gaman að sigra. Landslið þeirra hefur ávallt verið framar okkar landsliði sem sést í 

samanburði á leikjum á milli liðanna. Þjóðirnar hafa mæst 22 sinnum og Íslendingar hafa 

aldrei sigrað. Í rúmlega 80% tilfella eða 18 sinnum hafa Danir sigrað og 4 sinnum hefur 

jafntefli verið niðurstaðan.56  

Ljóst er að atvinnumennska hafði jákvæð áhrif í Danmörku, bæði hvað varðar 

grósku landsliðs og deildarkeppni þar í landi. Landsliðið efldist þegar atvinnumennirnir 

fengu að leika með því og deildarkeppnin varð sterkari þegar hún varð að 

atvinnumannadeild. Eins og áður sagði er danska landsliðið mjög sterkt enn þann dag í 

dag og danska deildin talin sú sterkasta á Norðurlöndunum, í raun þrettánda sterkasta í 

Evrópu.57 

 

 

 

 

 

 

 

 

 

 

 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
56 (Vef.) http://www.ksi.is/landslid/nr/9358 
57 (Vef.) http://comparetheleagues.com/	  

3.2 Fleiri fara út, stórstjarnan Ásgeir 
Á áttunda áratugnum má segja að Íslendingar hafi fyrst fengið að kynnast því hvernig það 

er að eiga hóp af atvinnumönnum í knattspyrnu. Tækifærunum til að yfirgefa Ísland og 

lifa af því að stunda knattspyrnu fjölgaði til mikilla muna og knattspyrnumenn virtust átta 

sig á því. Það voru þó ekki bara knattspyrnumennirnir sjálfir sem skynjuðu þessa þróun 

mála, heldur einnig forráðamenn liða. Þrátt fyrir reglur og yfirlýsingar þess efnis að 

íþróttir á Íslandi væru eingöngu stundaðar af áhugamönnum þá var það ekki alltaf raunin 

á þessum árum. Líklegast er að forráðamenn félaga hafi verið að bregðast við ákveðinni 

þróun sem átti sér stað. Vissulega fengu enn flestir knattspyrnumenn ekkert borgað á 

þessum árum.  

Margir knattspyrnumenn höfðu áttað sig á því að hægt var að fara til útlanda og fá 

borgað fyrir það sama og þeir gerðu hérlendis. Aðrir þættir spiluðu líka inn í. Lið af 

landsbyggðinni reyndu að halda í sína leikmenn og æfingaálag fór að aukast sem varð til 

þess að krafan um einhverja greiðslu varð hærri. Munurinn var bara sá að hér á landi voru 

minni peningar í spilunum og meiri vinna samfara sparkinu. Til að hindra för leikmanna 

úr liðum sínum, og einnig til að lokka leikmenn í ákveðið lið, fóru sum lið að borga 

leikmönnum ýmsar þóknanir fyrir knattiðkun sína. 

Í þessu samhengi er áhugavert að horfa til þróunar mála í nágrannalöndunum. Í 

Noregi hófst alvarleg umræða um atvinnumennsku á áttunda áratugnum og 1978 var 

viðurkennt að ekki væri lengur um hreina áhugamennsku að ræða í landinu. Þar nutu 

leikmenn ýmissa hlunninda og skipti með leikmenn á milli liða voru orðin hrein og klár 

viðskipti.58 Í Svíþjóð hafði atvinnumennskan tíðkast lengur og höfðu sænskir 

knattspyrnumenn það býsna gott. Má benda á það að á þessum árum léku aðeins fimm 

Svíar sem atvinnumenn utan Svíþjóðar. Engin ástæða var fyrir þá að leita út fyrir 

landsteinana, grasið var ekki grænna hinum megin.  

Þrátt fyrir að þessi mál væru komin mun styttra á veg á Íslandi á áttunda 

áratugnum var það þekkt að sum lið væru tilbúin að gera ýmislegt til að fá leikmenn í 

sínar raðir. Rökin fyrir því eru mikil félagaskipti sem áttu sér stað undir lok áttunda 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
58 „Hvenær endar sirkusinn með áhugamennsku í knattspyrnu á Íslandi?” Vísir, bls. 12-13.  

áratugarins. Því vöknuðu hugmyndir um að það skyldu gilda reglur fyrir leikmenn sem 

kæmu tilbaka úr atvinnumennsku, að þeir gætu það án þess að íslensku félögin þyrftu að 

greiða fyrir þá. Til þess þurfti þó fyrst að setja reglur um öll þessi auknu félagaskipti.59  

Hverjir voru sporgöngumenn Alberts Guðmundssonar í annarri bylgju íslenskra 

atvinnumanna? Þar eru nokkrir leikmenn fremstir í broddi fylkingar. Sá sem náði mestum 

frama á 8. og 9. áratugnum er Ásgeir Sigurvinsson, sem fæddist í Vestmannaeyjum þann 

8. maí árið 1955. Snemma þótti ljóst að Ásgeir væri miklum hæfileikum gæddur, hann 

var sem galdramaður með knöttinn. Þegar hann var einungis 17 ára gamall var honum 

boðið út til reynslu til skoska liðsins Morton. Reyndar varð ekkert úr þeirri ferð þar sem 

skoska liðið var aðeins reiðubúið að greiða flugfarið fyrir Ásgeir aðra leiðina.60 Virtist þá 

sem draumurinn um að spila knattspyrnu á erlendri grund væri úr sögunni en það var þó 

ekki lengi. Stuttu síðar, eftir aðstoð frá Alberti Guðmundssyni, fékk Ásgeir boð um að 

koma til æfinga hjá skoska stórliðinu Glasgow Rangers.61 Athyglisvert verður að teljast 

að Albert, Þórólfur og Ásgeir reyndu allir fyrst fyrir sér utan landssteinanna í Skotlandi. 

Dvölin var Ásgeiri gagnleg en hann hafði ekki hug á því að dvelja lengur hjá Rangers. 

Skólinn átti að ganga fyrir og atvinnumennskan gat beðið.62  

Sumarið 1973, þegar Ásgeir var 18 ára, skrifaði hann undir sinn fyrsta 

atvinnumannasamning. Var það hjá belgíska félaginu Standard Liege. Vakti það mál 

mikla athygli hér á landi, eins og segir hér í Tímanum frá 6. júlí 1973: "Ásgeir 

Sigurvinsson, knattspyrnumaðurinn kunni frá Vestmannaeyjum, hefur fengið eitt bezta 

atvinnumannatilboð, sem íslenzkur knattspyrnumaður hefur fengið fyrr og síðar."63 Ekki 

er farið út í launakjörin, heldur var frekar talað um hversu spennandi væri fyrir Ásgeir að 

spila með svo stóru liði á evrópskan mælikvarða. Virtist sem íslenskir fjölmiðlar væru 

spenntir fyrir för hans út og byndu talsverðar væntingar við að ferillinn yrði gæfuríkur. 

Einnig var það ljóst að Ásgeir var eftirsóttur um alla Evrópu því Standard var ekki eina 

liðið sem reyndi að krækja í þennan efnilega og ódýra pilt. Í hérlendum blöðum var 

fjallað um að fleiri tilboð ættu eftir að berast frá liðum víðs vegar um Evrópu.64 Eflaust 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
59 Sama heimild. 
60 „KSÍ setti rautt ljós á Ásgeir Sigurvinsson.” Tíminn, bls. 11.  
61 „„Fer strax ef ég fæ leyfi úr skólanum.”” Alþýðublaðið, bls. 7. 
62 „Kominn heim frá Rangers.” Alþýðublaðið, bls. 17. 
63 „Ásgeir hefur fengið tilboð frá belgíska liðinu Standard liege.” Tíminn, bls. 13. 
64„Fleiri boð?” Alþýðublaðið, bls. 9.  



	   17	  

hefur Ásgeir verið spenntur að gerast atvinnumaður hjá Standard.65 Að vísu hafði hann að 

auki fengið tilboð frá skoska stórliðinu Celtic en hafði hafnað því, væntanlega eftir erfið 

fyrstu kynni sín af skoska boltanum. Albert Guðmundsson var Ásgeiri til halds og trausts 

við gerð og undirritun samningsins. Albert, sem þá var formaður KSÍ, hafði vitanlega 

mikla reynslu af atvinnumennsku og vissi því hvað væri Ásgeiri fyrir bestu í þeim efnum. 

Samningurinn var til tveggja ára, uppsegjanlegur að einu ári liðnu ef vistin í Belgíu stæði 

ekki undir væntingum. Ekki var greidd nein upphæð við undirritun samningsins heldur 

fékk Ásgeir góð laun miðað við atvinnumennsku á þeim tíma og íbúð og bíl til eigin 

afnota. Albert var afar ánægður fyrir hönd Ásgeirs og sagðist sjálfur vilja vera yngri og 

að hefja sinn eigin ferill, svo spennandi væri þessi samningur og framtíð Ásgeirs í 

boltanum.66  

Ásgeir var fljótur að láta að sér kveða í Belgíu og vakti athygli stórliða víðsvegar 

um Evrópu. Franska liðið Nice bauð 60 milljónir króna í Ásgeir þegar hann var 19 ára 

gamall en á þeim tíma var það gríðarlega há upphæð fyrir knattspyrnumann, hvað þá 

svona ungan. Standard hafnaði þó boðinu. Til marks um hversu hátt verðið þótti voru 

tvær stórstjörnur úr enska félaginu Arsenal metnar á 70 milljónir króna um þetta leyti, 

þeir Charlie George og Jeff Blockley.67 Helsta ástæðan fyrir háu boði Nice í Ásgeir er sú 

að framkvæmdarstjórinn þar var sá sami og hjá Standard þegar Ásgeir kom fyrst þangað, 

sumarið 1973.68  

Dvöl hans hjá Standard var farsæl og spannaði átta ár. Þrátt fyrir góða 

spilamennsku Ásgeirs vann liðið aðeins einn titil á þeim tíma, bikarmeistaratitilinn vorið 

1981. Þegar þarna kom við sögu hafði Ásgeir verið í Belgíu í átta ár og eflaust þótt 

kominn tími til að reyna sig í erfiðari deild og í sterkara liði. Stórlið Bayern Munchen 

hafði mikinn áhuga á að bæta Ásgeiri við leikmannahóp sinn. Fleiri félög höfðu áhuga en 

þegar Ásgeir frétti af áhuga Bayern var hann harðákveðinn í að spila þar knattspyrnu um 

haustið. Það var þó ljóst að Ásgeir hefði allt eins getað haldið áfram að spila með 

Standard, því eins og hann sagði sjálfur í viðtali við Dagblaðið í maí 1981 "Ég hefði ekki 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
65 „Ásgeir hefur fengið tilboð frá belgíska liðinu Standard liege.” Tíminn, bls. 13. 
66 „Atvinnumaður!” Alþýðublaðið, bls. 1.  
67 „Arsenal selur tvær stjörnur á 140 milljónir!” Alþýðublaðið, bls. 9.  
68 „Franskt félag býður 60 milljónir í Ásgeir.” Alþýðublaðið, bls. 1.  	  

farið frá Standard, nema til algjörs toppfélags og Bayern Munchen er það."69 Einnig lýsti 

hann því eftir undirritun samningsins að þetta væri hápunkturinn á hans ferli sem 

knattspyrnumaður.70 

Ferill hans hjá Bayern var þó engin frægðarför. Liðið er stærsta og ríkasta félag 

Þýskalands og ávallt hlaðið stórstjörnum, sem var einnig raunin á þessum árum. Þeir 

unnu fjölda titla á árunum áður en Ásgeir kom, þar á meðal Evrópukeppni meistaraliða 

tvisvar á 8. áratugnum.71 Hann náði ekki að festa sig í sessi sem byrjunarliðsmaður í 

liðinu og komst á kreik orðrómur um brottför Ásgeirs frá liðinu snemma árs 1982. Sú 

varð raunin þegar hann skrifaði undir samning við Stuttgart á afmælisdaginn sinn, þann 8. 

maí 1982. Athyglisvert er að í aðdraganda þess að skipta frá Bayern til Stuttgart hugsaði 

Ásgeir mikið um fjárhagslegu hliðina, eins og hann segir sjálfur í viðtali við 

Morgunblaðið í maí 1982: "Ég hef gert nákvæmlega sömu kaupkröfur og ég hef hjá 

Bayern. Ég mun ekki og hef að sjálfsögðu ekki neinn áhuga á að lækka í launum og hefði 

verið áfram hjá Bayern ef það hefði verið í boði."72 Ennfremur talar Ásgeir um að 

framundan séu spennandi tímar hjá Stuttgart liðinu, liðið sé skipað góðum og 

skemmtilegum leikmönnum og því allar forsendur fyrir því að góður árangur náist á 

vellinum. Einnig virðist það hafa skipt sköpum að hann fékk nánast aldrei að spila sína 

bestu stöðu hjá Bayern en hjá Stuttgart var honum lofað að spila sína stöðu.73 Ekki er 

talað um kaupið í tölum heldur er meira einblínt á að Ásgeir þurfi að spila. Því sé gott að 

komast frá Bayern og ganga til liðs við Stuttgart.74 

Ferill Ásgeirs hjá Stuttgart var í einu orði sagt glæsilegur. Hann spilaði þar frá 

árinu 1982 og fram til ársins 1990 þegar hann lagði skóna á hilluna eftir frábæran 

atvinnumannaferil. Síðustu tvö tímabilin var hann fyrirliði Stuttgart.75 Hann var 

lykilmaður í liði Stuttgart nánast allan tímann þar. Liðið komst í úrslit Evrópukeppni 

félagsliða vorið 1989 en beið lægri hlut gegn liði Napoli með sjálfan argentínska 

heimsmeistarann Diego Maradonna fremstan í flokki. Hápunkturinn á ferli hans er þó án 

nokkurs vafa tímabilið 1983-1984. Það tímabil var hann besti leikmaður Stuttgart og 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
69 „„Þetta er toppurinn.”” Dagblaðið, bls. 1.  
70 Sama heimild. 
71 (Vef.) http://www.fcbayern.telekom.de/en/company/club/history/00266.php 
72 „Ásgeir skrifar undir samning við Stuttgart á afmælisdaginn.” Morgunblaðið, bls. 47.  
73 Sama heimild. 
74 „„Ég er ánægur með að þetta er yfirstaðið.”” Dagblaðið Vísir, bls. 21. 
75 (Vef.) http://www.uefa.com/memberassociations/association=ger/news/newsid=769402.html	  

leiddi liðið til sigurs í hinni þýsku Bundesligu. Til að kóróna hið frábæra tímabil var hann 

valinn leikmaður ársins af öðrum leikmönnum deildarinnar, fyrstur útlendinga.76 

Haustið 2008 stóð Stöð 2 sport fyrir kosningu og var Ásgeir þar valinn besti 

knattspyrnumaður Íslands frá upphafi.77 Ásgeir var því sannarlega brautryðjandi í seinni 

bylgju atvinnumanna. Fór hann frá því að vera efnilegur knattspyrnumaður yfir í að vera 

besti leikmaður í þýsku Bundesligunni, sem var ein sterkasta deild heims á þeim tíma. 

Ferill Ásgeirs hefur eflaust hvatt marga íslenska knattspyrnumenn til að ná eins langt og 

kostur væri sem atvinnumaður erlendis. Þó fáir hafi náð eins langt og Ásgeir gerði þá 

fylgdu fleiri í kjölfar hans og freistuðu gæfunnar utan landssteinanna.  

 

 

3.3 Dökkar hliðar atvinnumennsku 
Aðrir leikmenn en Ásgeir Sigurvinsson reyndu fyrir sér sem atvinnumenn í knattspyrnu á 

8. áratugnum. Þó náði enginn þeirra viðlíka hæðum. Áður en litið verður nánar á hina 

kappana sem freistuðu gæfunnar í hinum harða heimi atvinnumennskunnar er mikilvægt 

að staldra við og velta fyrir sér nokkrum spurningum er varða atvinnumennina sjálfa. 

Taka ber fram að þessar spurningar og vangaveltur í kjölfar þeirra eiga alls ekki við alla 

atvinnumenn okkar Íslendinga á þessum tíma, frekar en í nútímanum. Á ferðinni eru 

frekar almennar vangaveltur um atvinnumennskuna. Hvers vegna fóru menn út til að 

spila knattspyrnu? Þetta er lykilspurning varðandi atvinnumenn alla tíð.  

Varðandi íslenska leikmenn sem fóru út þá voru ástæðurnar oftast fleiri en ein. 

Þeir vildu verða betri í fótbolta og höfðu metnað til að reyna sig í erfiðari deildum á móti 

erfiðari andstæðingum. Margir vildu komast út til að fá betur borgað eða fá eitthvað 

borgað fyrir það sem var þeirra helsta áhugamál og menn sinntu í öllum sínum 

frístundum. Ætli metnaður og vilji til að fá greitt fyrir að sinna helsta áhugamáli sínu hafi 

ekki verið ein helsta ástæða þess að margir freistuðu gæfunnar og urðu atvinnumenn, með 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
76 „Ásgeir vestur-þýskur meistari og knattspyrnumaður ársins: „Varla búinn að átta mig ennþá.”” 
Þjóðviljinn, bls. 9.  
77 (Vef.) http://www.visir.is/asgeir-sigurvinsson-besti-knattspyrnumadur-islands/article/2008528823766	  

misjöfnum árangri? Án efa hefur verið þreytandi að stunda knattspyrnu af fullum krafti 

samhliða fullu starfi.  

Við getum séð fyrir okkur iðnaðarmann sem vann að meðaltali átta klukkustundir 

á dag í erfiðisvinnu. Að vinnudegi loknum var nánast haldið beint á erfiðar 

fótboltaæfingar og þaðan heim til þess að slaka örlítið á fyrir næsta dag sem bauð upp á 

það nákvæmlega sömu. Því hefur það hljómað freistandi fyrir marga að geta lifað á því að 

æfa og spila fótbolta. Ætli það sé ekki í eðli mannsins að vilja græða á hæfileikum 

sínum? Slíkt hefur átt við atvinnumenn í knattspyrnu; að vilja frekar fá borgað fyrir það 

sem þeir eru góðir í frekar en að hafa iðjuna sem áhugamál.  

Ellert B. Schram, þáverandi formaður Knattspyrnusambands Íslands, veltir fyrir 

sér áhugamennsku og atvinnumennsku í pistli frá 1978. Þar segir hann að 

atvinnumennska myndi bæta árangur okkar í knattspyrnu en ekki leysa öll okkar 

vandamál. Einnig efast hann um að peningar reki menn áfram á vellinum: „Þekkir 

einhver hér inni íslenzkan knattspyrnumann, sem mundi leggja meira að sér í kappleik, ef 

hann fengi greitt fyrir hlaupin í kappleiknum?“78 

Vissulega hefur atvinnumennskan einnig sínar dökku hliðar. Fjallað er um að of 

auðvelt hafi verið að lokka íslenska leikmenn út í atvinnumennsku. Erlendir þjálfarar sem 

komu hingað hafi æst upp löngun manna til að spila erlendis. Þar sem leikmenn fengu 

margir ekki mikið borgað í vasann, fengu milliliðir á borð við umboðsmenn þeim mun 

meira í sinn hlut. Árið 1978 kærðu Víkingur og ÍA erlend lið fyrir afskipti af sínum 

leikmönnum. Þar kemur fram að samkvæmt lögum FIFA sé lagt blátt bann við því að 

falast eftir leikmönnum á miðju tímabili þar sem áhugamennska ríkir.79 Reglurnar virðist 

samt vera óskýrar og þær þurfi að herða. Þar er átt við áhugamannareglur80 sem nánar 

verður vikið að síðar. 

Aðrir Íslendingar sem fóru utan til atvinnumennsku á 8. áratugnum náðu ekki 

sama árangri og Ásgeir enda varla við því að búast að margir gerðu það. Óþarft er að telja 

hér upp marga aðra en sumir fóru jafnvel bara út til að sinna framhaldsnámi og voru svo 

heppnir að spila knattspyrnu samhliða því. Dæmi um slíkt er Elmar Geirsson Framari. 

Hann fór út til Þýskalands til að stunda tannlæknanám og spilaði með áhugamannaliði 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
78 „Atvinnumennska leysir ekki öll vandamál.” Dagblaðið, bls. 12. 
79 „Víkingur og ÍA kæra útlend lið fyrir afskipti af leikmönnum.” Morgunblaðið, bls. 19. 
80 „Útflutningur leikmanna.” Þjóðviljinn, bls. 11. 

Hertha Berlin. Hann þótti standa sig með eindæmum vel og var meðal bestu manna í 

þýsku áhugamannadeildinni. Fékk hann jafnframt nokkur boð um að gerast atvinnumaður 

en ákvað að hafna þeim öllum og velja námið fram yfir knattspyrnuferilinn.81 

Nokkur ólga var í kringum Elmar sem tengdist landsliði Íslands. Athygli vakti 

þegar hann var valinn til að leika fyrir Íslands hönd gegn Belgum vorið 1972. 

Ákvörðunin þótti skjóta skökku við enda hafði enginn frá KSÍ séð Elmar spila um 

veturinn og því ómögulegt að segja til um líkamlegt ástand hans. Því var meira að segja 

kastað fram að Elmar væri huldumaður í landsliðinu.82 

Ljóst er að erlend lið byrjuðu að kroppa mikið í íslenska leikmenn á 8. og 9. 

áratugnum. Því er ekki undarlegt að íslenskum atvinnumönnum hafi fjölgað frá því sem 

áður var. Íslensk félagslið bitu frá sér gegn stóru erlendu liðinum enda gekk ekki að 

leikmenn yfirgæfu liðin á miðju tímabili. Viðhorf forráðamanna KSÍ gagnvart 

atvinnumennsku voru á vissan hátt íhaldssöm þar sem ekki þurfti að koma á óvart þótt 

leikmönnum þætti spennandi að leika erlendis. 

 

 

 

 

 

 

 

 

 

 

 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
81 „Enn afþakkar Elmar boð um að gerast atvinnumaður.” Tíminn, bls. 17. 
82 „Huldumaður í landsliðinu.” Þjóðviljinn, bls. 6.	  

4. Atvinnumennska og landslið 

4.1 Áhugamannareglur KSÍ 
Í frétt Dagblaðsins frá 23. janúar 1981 kemur fram að öll lið í 1. deildinni á Íslandi brjóti 

áhugamannareglur KSÍ.83 Kemur þar einnig fram að þetta hafi staðið yfir í nokkur ár og 

greinilegt að mikil hugafarsbreyting hafi átt sér stað í þessum málum á síðastliðnum 

áratug, sem sagt 8. áratugnum. Hvað er átt við með þessu? Hverjar voru 

áhugamannareglur KSÍ? Hvernig voru liðin að brjóta þessar reglur og hvað var til ráða?  

Eins og orðið gefur til kynna þá voru áhugamannareglurnar frá þeim tíma þegar 

allir knattspyrnumenn á Íslandi voru áhugamenn, upprunalega frá 6. áratugnum. Fjallað 

er um almennar áhugamannareglur ÍSÍ árið 1961. Þær reglur gilda fyrir öll sérsambönd 

ÍSÍ, sem leyfast þó hverju fyrir sig að setja strangari reglur ef þau kjósa svo. Kemur þar 

fram í meginatriðum að menn megi ekki vera atvinnumenn í sinni íþrótt, ekki hagnast á 

íþróttaiðkun sinni eða þiggja tekjur af neinu tagi.84 Á seinni hluta 7. áratugarins virðast 

menn hafa áttað sig á því að knattspyrnumenn í löndunum í kringum þá fengu ýmsar 

þóknanir, laun og önnur fríðindi fyrir það eitt að spila knattspyrnu. Í grein frá 1978 segir 

að þörf sé á að taka áhugamannareglurnar til breytinga. Eigi að gera það til að forðast þá 

sem maka krókinn best á félagaskiptum íslenskra leikmanna til erlendra liða; 

umboðsmannanna. Íslensku félögin eiga þá að vera beinir samningsaðilar við erlendu 

félögin fyrir hönd leikmanna sinna. Með þessu á að losna við ásókna erlendra 

umboðsmanna.85 Ákveðin hugarfarsbreyting virðist hafa átt sér stað á þeim árum, bæði á 

meðal leikmanna og einnig meðal forráðamanna liða. Leikmenn áttuðu sig á því að þeir 

gætu grætt eitthvað á þessu áhugamáli sínu, fótboltanum, og forráðamenn félaga hafa 

áttað sig á breyttum aðstæðum í knattspyrnuheiminum. Kannski væri einfaldlega kominn 

tími til að þeir yrðu að borga leikmönnu sínum fyrir að spila í þeirra liði. Það var þó ekki 

leyfilegt á þeim tíma, þar sem áhugamannareglurnar giltu. Fyrsta grein umræddra regla 

var svohljóðandi: „Áhugamaður má ekki veita viðtöku peningum eða jafngildi peninga 

og heldur ekki verða sér úti um fjárhagslegan ábata með þátttöku sinni í íþróttum. 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
83 „Áhugamannareglur KSÍ brotnar í bak og fyrir.” Dagblaðið, bls. 1.  
84 „Breytingar á áhugamannareglum ÍSÍ.” Alþýðublaðið, bls. 10. 
85 „Útflutningur leikmanna.” Þjóðviljinn, bls. 11. 

Verðlaunagripir eru þó undanskildir þessu atriði.“86  Í þessari grein kemur skýrt fram að 

leikmenn eigi eingöngu að stunda knattspyrnu sér til ánægju og yndisauka, ekki til að 

maka krókinn að neinu leyti. Þrátt fyrir að reglurnar hafi átt að vera við lýði, voru engin 

viðurlög við broti á þeim.  

Í áðurnefndu viðtali við Dagblaðið frá 198187 kemur ónefndur leikmaður úr 1. 

deildarliði fram og ræðir þessa þróun. Talar hann um að öll liðin í 1. deild séu með einum 

eða öðrum hætti að lokka leikmenn til sín, þau séu aðeins mismunandi lúmsk við þessa 

iðju sína. Það sé liðin tíð að leikmenn leiki með sama liðinu allan ferilinn nema þeir flyttu 

milli landshluta. Kemur fram í umræddri grein í Dagblaðinu að leikmenn skipti jafnvel 

tvisvar um lið á einu og sama keppnistímabilinu. Þessi auknu félagsskipti virðast líka ýta 

undir ýmis konar fríðindi handa leikmönnum. Þau fríðindi sem eru talin upp eru svo 

dæmi séu tekin greiðsla húsaleigu, góð og sveigjanleg atvinna, reiðufé og hagstæðari lán 

en gengur og gerist, séu menn í fasteignahugleiðingum. Einnig þekkjast bílastyrkir, 

dagpeningar erlendis og greiðslur fyrir vinnutap. Velt er upp þeirri spurningu hvort það sé 

þess virði að fá til liðs "utanaðkomandi" leikmann sem er ekki uppalinn hjá liðinu. Oft 

hleypa nýir menn miklu lífi í lið en sú orka endist sjaldnast til lengri tíma. Það að fá nýja 

leikmenn til liðsins hindrar líka uppgang ungra og efnilegra leikmanna í liðinu. 

Það sem er ef til vill athyglisverðast við stöðu knattspyrnumanna á þessum tíma er 

að þeir voru ekki samningsbundnir liðum sínum. Stöðugt sterkari raddir heyrðust 

fylgjandi því að leikmenn væru samningsbundnir liðum sínum, að minnsta kosti yfir eitt 

keppnistímabil. Yrði það gert til að hindra brottför leikmanna á miðju tímabili. Það hafði 

gerst að menn höfðu farið á miðju tímabili til erlendra liða og þá höfðu íslensku liðin ekki 

fengið krónu fyrir umrædda leikmenn; af því að þeir voru ekki samningsbundnir þeim.  

Hvað voru liðin að bjóða leikmönnum á þessum tíma, hvað var gert til að lokka 

leikmenn á milli liða? Hér er bent á þrjú dæmi um hvað var gert:  

1. Félag í efstu deild sem var ekki á höfuðborgarsvæðinu reyndi að fá til liðs við 

sig leikmann sem spilaði með liði frá höfuðborgarsvæðinu. Liðið bauð honum íbúð án 

endurgjalds, góða vinnu, bílastyrk og greiðslu fyrir vinnutap. Hins vegar komst félagið 

sem leikmaðurinn lék með að því hvað var í gangi og gerði leikmanninum tilboð um leið. 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
86 Sama heimild.  
87 „Áhugamannareglur KSÍ eru þverbrotnar í bak og fyrir.” Dagblaðið, bls. 12-13. 	  

Það tilboð var upp á 4-6000 nýkrónur (1000 nýkrónur jafngiltu 100 þúsund krónum í lok 

árs 198088) og tók leikmaðurinn því samstundis.  

2. Leikmaður af landsbyggðinni ætlaði að flytja í höfuðborgina og vildi spila 

knattspyrnu með liði á höfuðborgarsvæðinu. Hann hafði þá samband við tiltekið lið af 

höfuðborgarsvæðinu og bauð fram að hann gæti spilað með liðinu gegn því að 

viðkomandi félag útvegaði honum íbúð og greiddi húsaleigu af íbúðinni. Félaginu leist 

ekki á þessar hugmyndir leikmannsins og neitaði að ganga að kröfum hans. Annað félag á 

höfuðborgarsvæðinu varð við kröfum hans og gekk hann til liðs við það.  

3. Lið af landsbyggðinni bauð leikmanni úr efstu deild að koma til liðsins, leika 

og þjálfa með liðinu fyrir 10.000 nýkrónur á mánuði. Leikmanninum var séð fyrir vinnu 

sem hentaði honum og gat hann ráðið vinnutíma sínum.89  

Þessi þrjú dæmi eru bara brot af því sem átti sér stað í íslenskri knattspyrnu lok 8. 

og byrjun 9. áratugarins. Þegar þarna var komið við sögu þekktist það varla að leikmaður 

sem var álitinn sæmilegur í knattspyrnu skipti um lið án þess að þar kæmu greiðslur eða 

einhver fríðindi inn í myndina. Eflaust er ekkert athugavert við það að leikmenn þægju 

greiðslur og fríðindi fyrir þær miklu fórnir sem fylgja því að stunda þetta tímafreka 

áhugamál sitt; að spila knattspyrnu. Kröfurnar höfðu orðið stöðugt meiri og meiri og 

álagið jókst og því þótti mörgum ekkert því til fyrirstöðu að leikmenn fengju einhverja 

umbun fyrir allan þann frítíma sem fór í fótboltann. Því er nokkuð ljóst að við lok 8. 

áratugarins og byrjun 9. var knattspyrnan alls ekki bara áhugamennska, eins og margir 

héldu fram. Það sem er hins vegar afar athyglisvert í þessu ljósi er að það voru til reglur, 

Áhugamannareglur KSÍ, sem sögðu til um að knattspyrna ætti eingöngu að vera 

áhugamannaíþrótt.90  

Það hefur því ekki verið farið eftir þessum áhugamannareglum og virðist vera að 

öll efstu deildar lið hafi brotið reglurnar, oft og mörgum sinnum jafnvel. Af hverju voru 

þá þessar reglur til staðar? Voru engin viðurlög við því þegar þær voru brotnar? Svörin 

við báðum þessum spurningum eru heldur óljós. Þó er ljóst að þessar reglur áttu að hindra 

greiðslur, knattspyrnan átti bara að vera leikur eða áhugamál manna sem stunduð var utan 

vinnutíma. Þegar þær reglur voru svo brotnar virðast engin viðurlög hafa verið til staðar. 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
88 „Verðlaunamyndgáta.” Vísir, bls. 7. 
89 „Áhugamannareglur KSÍ eru þverbrotnar í bak og fyrir.” Dagblaðið, bls. 12-13. 
90 Sama heimild.	  

Það verður að teljast frekar undarlegt að hafa reglur en engin viðurlög við þeim því þá 

geta menn brotið reglurnar margsinnis án afleiðinga. Slíkt virðist einmitt hafa verið 

raunin. Það var allavega orðið morgunljóst í byrjun 9. áratugarins að knattspyrnan var 

ekki áhugamál lengur og bara spurning um hversu hratt málin myndu þróast hér á landi.  

 

 

4.2 Snúnir samningar og landslið 
Ýmis deiluefni eða smærri ágreiningsmál komu upp í knattspyrnunni á Íslandi á 8. 

áratugnum og í byrjun 9. áratugarins. Eitt af þeim var áhugi erlendra liða á íslenskum 

leikmönnum. Í sjálfu sér er ekkert athugavert við að liðin hafi haft áhuga á leikmönnum 

en það er hins vegar vandamál þegar menn fara frá liðum sínum án þess að þau fái neitt 

fyrir sinn snúð. Leikmenn voru oft á tíðum ekki samningsbundnir liðum sínum91 og því 

ekkert því til fyrirstöðu fyrir erlend lið og umboðsmenn að tala við leikmenn. Væntanlega 

hefur ekki verið erfitt að lokka íslenska leikmenn út. Í flestum öðrum Evrópulöndum var 

um hreina atvinnumennsku að ræða og því hefur það freistað að gera ekkert annað en að 

spila fótbolta og fá þar að auki þokkaleg laun fyrir. 

Hér á landi voru menn aðeins áhugamenn, að minnsta kosti að nafninu til, hvað 

svo sem var í raunveruleikanum. Erlend lið hafa eflaust rennt hýru auga hingað til lands. 

Allir voru áhugamenn og samningar sem leikmenn gerðu við lið afar fátíðir, ef þeir voru 

þá einhverjir. Því er alls ekki undarlegt að hugsa til þess að erlend lið hafi sótt hingað til 

þess að reyna að styrkja lið sín. Það hefur verið ódýrt og menn hafa varla getað tapað á 

því að fá íslenska leikmenn í lið sín. Samt virðist KSÍ hafa ætlað sér að kæra 

umboðsmann að nafni Willy Reinke, eða allavega íhugaði félagið það alvarlega. Ástæðan 

fyrir hugsanlegri kæru var sú að sumarið 1981 hafði umræddur umboðsmaður, Willy 

Reinke, samband við ýmsa íslenska knattspyrnumenn og bauð þeim út til æfinga hjá 

liðum í Evrópu, með samninga fyrir leikmennina í huga. Stjórn KSÍ leit það mjög 

alvarlegum augum að það hafi verið haft samband við leikmenn áður en að 

keppnistímabilinu hér heima lauk. Samt voru langfæstir leikmenn með formlega 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
91 „Áhugamannareglur KSÍ brotnar í bak og fyrir.” Dagblaðið, bls. 1. 

samninga við liðin sem þeir spiluðu með92 og því hefði sú kæra sem KSÍ hafði í huga 

líklega fallið um sjálfa sig. Hægt er að skoða slík mál í því samhengi sem Bosman-reglan 

varð nokkrum árum síðar. Fyrir tilkomu Bosman-reglunnar var málum þannig háttað að 

liðin áttu leikmenn, jafnvel þó samningur leikmanns við lið væri útrunninn. Síðan kom 

leikmaður að nafni Jean-Marc Bosman fram og krafðist þess að fá félagsskipti sín í gegn. 

Lið hans, Liege í Belgíu, vildi fá pening fyrir Bosman þegar hann hugðist flytjast til 

Frakklands og spila fyrir Dunkerque þar í landi, þrátt fyrir að samningur Bosman við 

Liege væri útrunninn. Hann fór með málið fyrir Evrópurétt í Lúxemborg og hafði sigur í 

málinu eftir langa deilu. Það var vegna þess að kerfið eins og það var áður hindraði frjálst 

flæði vinnuafls, knattspyrnumanna í þessu tilviki, um Evrópu en slíkt braut gegn 39. grein 

Rómarsáttmálans.93 

Það voru ekki einungis deilur í kringum íslenska leikmenn sem vildu halda út og 

sigra heiminn og umboðsmenn sem reyndu að lokka þá burt af Fróninu. Deilurnar voru 

einnig af öðrum toga og kannski ekki beint deilur í orðsins fyllstu merkingu. Frekar voru 

þetta einskonar vangaveltur og hugmyndir sem tengdust landsliðinu í knattpyrnu og 

atvinnumönnunum okkar. Hér áður fyrr var það alls ekki sjálfsagt mál, eins og það er 

núna, að menn spili með landsliðum sínum. Átti það nánast eingöngu við atvinnumenn og 

voru ástæðurnar fyrir því nokkrar. Vert er að líta örlítið nánar á þetta allt saman. Dæmi 

um þetta er knattspyrnukeppni sumarólympíuleika. Þar öttu kappi landslið áhugamanna, 

engir atvinnumenn máttu taka þátt, sem er hinn sanni ólympíuandi. Það hefði átt að gefa 

íslenska knattspyrnulandsliðinu meiri möguleika gegn stærri þjóðum, enda fáir 

atvinnumenn frá Íslandi og flestar aðrar þjóðir máttu ekki tefla fram sínum sterkustu 

leikmönnum. Því er kannski fremur undarlegt að Ísland hafi aldrei komist í lokakeppni 

Ólympíuleikanna meðan það var eingöngu áhugamannakeppni. Dæmi um slíkan 

Ólympíuleik var í byrjun maí árið 1971 þegar Ísland att kappi við Frakkland í leik sem 

var liður í undankeppni fyrir Ólympíuleikana í Munchen 1972. Á þessum tíma spiluðu 

allar helstu stjörnur Íslendinga hér á landi og voru þar af leiðandi áhugamenn. Sú 

staðreynd ein og sér gerði það að verkum að væntingar fyrir leikinn voru talsverðar enda 

ekki á hverjum degi sem talið var að við ættum möguleika á að leggja Frakka að velli. 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
92 „Áhugamannareglur KSÍ eru þverbrotnar í bak og fyrir.” Dagblaðið, bls. 12-13.	  
93 (Vef.) http://www.lawteacher.net/sports-law/essays/the-bosman-ruling.php 

Vissulega verður að hafa í huga að allar helstu stjörnur Frakka voru atvinnumenn og því 

var þetta langt því frá þeirra sterkasta lið. Til gamans má geta að þetta var 60. landsleikur 

Íslands í knattspyrnu karla frá upphafi.94 Umræddum leik lyktaði með markalausu 

jafntefli. Það þóttu nokkuð góð úrslit, sérstaklega ef litið er á fyrri viðureignir þjóðanna. 

Umræddur leikur var sjötta viðureignin og höfðu Frakkar unnið alla hina fimm, svo 0-0 

var ekki slæm niðurstaða.95  

Eins og kom fram í kaflanum um Albert Guðmundsson þótti ekki sjálfsagt að 

atvinnumenn léku með landsliðum sínum. Einnig voru lið atvinnumanna oft að spila á 

sama tíma og landsleikir voru og því ekki sjálfgefið að atvinnumenn kæmust í landsleiki 

jafnvel þó þeir hefðu áhuga á því. Málefnið var til umræðu á fundi hjá Íþróttasambandi 

Íslands (ÍSÍ) árið 1971. Þar var talað um að gera „róttækar breytingar á 

áhugamannareglunum, var því þó frestað að sinni.“96 Á umræddum fundi var lagt til að 

ÍSÍ myndi ekki sjálft ákveða áhugamannareglur heldur myndi hvert sérsamband fyrir sig 

ákveða þær. Til dæmis myndi KSÍ ákveða fyrir knattspyrnuna eins og raunin varð 

reyndar nokkrum árum síðar. Sú tillaga þótti alls ekki nógu góð að mati fundarmanna. 

Hún fól í sér að ef menn hefðu verið atvinnumenn en óskuðu eftir því að verða 

áhugamenn aftur, til dæmis ef þeir kæmu til baka til Íslands úr atvinnumennsku, þá gætu 

þeir ekki spilað fyrir landslið sitt. Ástæðan fyrir því var sú að samkvæmt tillögunni ættu 

reglur sérsambandanna að vera innan þess ramma sem áhugamannareglur Alþjóða 

ólympíunefndarinnar voru. Vegna þessa þóttu tillögurnar ófullnægjandi og því var 

ákveðið að fresta ákvörðun um þetta mál þar til síðar.97  

Oft reyndist erfitt að velja sterkasta landslið Íslands til keppni hverju sinni, 

einkum vegna atvinnumanna sem áttu ekki heimangengt í leiki. Atvinnumennskan varð 

stöðugt meira heillandi fyrir leikmenn á Íslandi. Síðar þegar erlendir aðilar fóru að kroppa 

í hina og þessa leikmenn hafa menn eflaust hugsað meira og meira um fjarlæg lönd og 

boltaspark á launum. Íslensku liðin reyndu að verja sína leikmenn og vildu ekki missa þá 

án þess að fá nokkuð fyrir sinn hlut. Hvað gerðist í framhaldinu? Varð hugmyndin um 

atvinnumennsku eða hálfatvinnumennsku vinsælli á 9. áratugnum? 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
94 „Sex nýliðar valdir til landsleiks.” Morgunblaðið, bls. 30.  
95 „Fyrsti leikurinn fór fram í Nantes. Frakkar töldu að Íslendingar væru sterkir.”Morgunblaðið, bls. 4. 
96 „Áhugamannareglur ÍSÍ til umræðu: Málinu vísað til nefndar aftur.” Tíminn, bls. 8.  
97 Sama heimild. 	  

4.3 Hálfatvinnumenn á Íslandi 
Eins og áður hefur komið fram færðist æ meir í vöxt á 9. áratugnum að leikmenn á Íslandi 

fengju greitt fyrir knattspyrnuiðkun sína. Þá er ekki endilega átt við beinar greiðslur sem 

lagðar voru inn á reikning viðkomandi, eins og tíðkast nú á dögum, heldur ýmis konar 

fríðindi: bíll til umráða, ódýrt húsnæði og fleira í þeim dúr. Í viðtölum kemur fram að 

eflaust hafi það ýtt undir að leikmenn hér á landi fengju einhverja borgun hafi verið að 

atvinnumenn hafi komið heim og viljað fá eitthvað borgað áfram.98 Dæmi um 

atvinnumann sem kom heim er Pétur Ormslev. Hann hafði spilað hjá Fortuna Dusseldorf 

í Þýskalandi en sneri svo heim á leið sumarið 198499 og má reikna með að hann, eins og 

aðrir atvinnumenn sem fluttu heim, hafi fengið eitthvað fyrir sinn snúð við 

heimkomuna.100  

Það er ljóst á þeirri umræðu sem átti sér stað á Íslandi árið 1986 að margir 

leikmenn voru farnir að yfirgefa klakann til að reyna fyrir sér á erlendri grund. 

Deildarkeppnin þótti skemmtileg en gæðin ekki eins mikil og árið áður. Var það talið 

vera vegna þess að góðir leikmenn höfðu haldið í atvinnumennsku erlendis.101 Farið var 

að huga að því hvernig stöðva mætti straum leikmanna frá Íslandi. Það voru ekki bara 

launin sem hvöttu menn til fararinnar, heldur áhuginn á að spila með betri liðum, gegn 

betri andstæðingum og verða þar af leiðandi betri í fótbolta. Kostirnir við að fara út 

virtust nánast endalausir og tómt hark að vera heima.  

Vissulega gat atvinnudraumurinn breyst í martröð ef menn fengu lítið að spila eða 

eitthvað slíkt en það er ekki ofarlega í huga manna sem eru í þann mund að skrifa undir 

draumasamninga við erlend lið. Til að halda góðum knattspyrnumönnum hér á landi 

þurfti eitthvað að gerast sem gerði kostinn að vera áfram heima fýsilegri en áður. Meðal 

þess sem var rætt á þessum tíma var að koma af stað hálfatvinnumennsku þar sem 

leikmenn þyrftu eingöngu að vinna hálfan vinnudag og gætu að því loknu mætt sprækir á 

æfingu. Mikið álag væri á knattspyrnumönnum og það álag gæti bitnað á fjölskyldulífi 

leikmanna. Þeir sem reyndu að vinna hálfan dag eða einhverja létta vinnu kæmu illa út úr 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
98 Viðtal við Pétur Pétursson.  
99 Víðir Sigurðsson, Íslensk knattspyrna 1984, bls. 41. 
100 Viðtal við Pétur Pétursson. 
101 Víðir Sigurðsson, Íslensk knattspyrna 1986, bls. 6.	  	  

því fjárhagslega. Það vantaði peninga til að hrinda af stað hálfatvinnumennskuverkefni. 

Markmiðið væri ekki að halda öllum leikmönnum hér á landi. Frábærir leikmenn ættu að 

sjálfsögðu að eiga þess kost að reyna sig á meðal þeirra bestu í heiminum. Það skyldi þó 

vera keppikefli að halda góðum leikmönnum heima til að efla veg og virðingu 

deildarkeppninnar á Íslandi.102 Þetta eru hugleiðingar Víðis Sigurðssonar við ritun 

bókarinnar Íslensk knattspyrna 1986. Hugmyndir þessar voru býsna framsæknar á 

miðjum 9. áratugnum. Þrátt fyrir að þetta hafi ekki náð fram að ganga, og hafi ekki gert 

enn ef út í það er farið, þá er þetta áhugaverð hugmynd sem hefði mátt íhuga betur. Ef til 

vill hefur skortur á fjármagni skipt miklu máli við ákvarðanatökuna.   Árið 1986 var 

ennþá afdráttarlaust kveðið á um það í reglum KSÍ að aðeins áhugamenn geti tekið þátt í 

knattspyrnumótum hérlendis. Hins vegar höfðu atvinnumenn verið að skjótast heim þegar 

sumarfrí var hjá liðum þeirra í atvinnumennsku til að gera liðum sínum á Íslandi greiða. 

Dæmi um slíkt er þegar Pétur Pétursson lék með Skagamönnum síðla sumars árið 1986. 

Þar þóttu Skagamenn beita önnur lið óréttlæti.103 

Eins og áður hefur komið fram var alls ekki sjálfgefið á árum áður að bestu 

knattspyrnumenn þjóðarinnar léku með landsliðinu eins og nú þykir sjálfsagt. Í fyrsta lagi 

ríkti lengi vel sú krafa í samfélaginu að landsliðsmenn Íslands skyldu eingöngu að vera 

áhugamenn. Í öðru lagi voru leikir hjá liðum, sér í lagi atvinnumannaliðum, og 

landsliðum oft settir niður á sama tíma. Þá urðu menn að fá sérstakt leyfi frá liðum sínum 

til að spila landsleikina og gat það reynst torsótt. 

Hægt er að taka dæmi frá árinu 1984. Þá átti íslenska landsliðið leik gegn Wales í 

undankeppni fyrir Heimsmeistaramótið í Mexíkó sem halda átti árið 1986. Fyrir leikinn 

var sérstaklega fjallað um að átta atvinnumenn hafi verið valdir til leiks.104 Greinilegt er 

slík var ekki venjan, fyrst það þótti fréttnæmt. Ásgeir Sigurvinsson, stærsta stjarna 

Íslands, lék þarna sinn fyrsta landsleik á heimavelli í langan tíma. Þrátt fyrir að átta 

atvinnumenn hafi verið valdir til leiks gat Arnór Guðjohnsen ekki leikið vegna þess að lið 

hans, Anderlecht, átti að leika sama dag.105 Allur þessi fjöldi atvinnumanna hefur náð að 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
102 Víðir Sigurðsson, Íslensk knattspyrna 1986, bls. 5.  
103 „Hvenær eru atvinnumenn orðnir áhugamenn aftur?” Morgunblaðið, bls. 46. 
104 „Landsleikur gegn Wales 12. september: Sterkasta lið Íslendinga.” NT, bls. 30. 
105 Víðir Sigurðsson Íslensk knattspyrna 1984, bls. 91. 

skila tilætluðum árangri því Ísland sigraði Wales í umræddum leik með einu marki gegn 

engu.106 

Mikið hefur verið fjallað um greiðslur til íslenskra leikmanna, landslið Íslands og 

íslenska leikmenn sem reyna fyrir sér á erlendri grundu. Enn á eftir að líta á erlenda 

leikmenn á Íslandi. Hvenær fóru erlendir leikmenn að streyma hingað til lands? Fengu 

þeir borgað fyrir að spila hér og af hverju komu knattspyrnumenn frá hinum ýmsu 

löndum til Íslands? 

 

 

 

 

 

 

 

 

 

 

 

 

 

 

 

 
 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
106 Víðir Sigurðsson Íslensk knattspyrna 1984, bls. 94.	  



	   31	  

 

5. Erlend áhrif og atvinnumennska 

 

5.1 Litla Júgóslavía 
Frá lokum 9. áratugarins og fram á þann tíunda fjölgaði erlendum knattspyrnumönnum 

hér á landi umtalsvert. Íslensk félagslið voru farin að eyða meira, fjárhagsleg umsvif liða 

voru mun meiri en nokkrum árum fyrr og því þótti oft tilvalið að sækja liðsstyrk til 

annarra landa ef þeir íslensku leikmenn sem voru fyrir þóttu ekki standa sig í stykkinu. 

Einnig áttu sér stað atburðir úti í heimi sem höfðu mikil áhrif á fjölda erlendra leikmanna 

hér á landi upp úr 1990. Þar er átt við stríðið í Júgóslavíu. Það olli því að fjölmargir 

frambærilegir knattspyrnumenn frá Júgóslavíu urðu að flýja land vegna stríðsátaka sem 

þar áttu sér stað.  

Varð það til þess að júgóslavneskum leikmönnum fjölgaði mikið í nánast öllum 

löndum Vestur-Evrópu, þar á meðal á Íslandi. Reyndar var einn af farsælustu 

Júgóslövunum kominn hingað til lands aðeins fyrr, maður að nafni Luka Kostic. Segir 

hann sjálfur ástæðuna fyrir komu sinni hingað til lands hafa verið af ævintýraþrá, hann 

langaði að prófa eitthvað nýtt.107 Kostic freistaði gæfunnar og gekk til liðs við Þór á 

Akureyri snemma árs 1989.108 Var hann lykilmaður í Þórsliðinu það sumar og ein helsta 

ástæðan fyrir því að liðið féll ekki niður í 2. deild. Hins vegar gat hann ekki komið í veg 

fyrir fall liðsins árið eftir. Þegar svo var komið þótti nokkuð ljóst að Kostic myndi ekki 

leika með Þórsurum í 2. deild. Kom því mörgum á óvart þegar hann gekk til liðs við 

Skagamenn sem einnig höfðu fallið. Á þessum tíma var mikil uppbygging í gangi á 

Skaganum, liðið var ungt og efnilegt en vantaði reynslumeiri leikmenn til að fylla í skörð 

sem voru í liðinu. Kostic fyllti það skarð hjá Skagamönnum sem unnu 2. deild með 

yfirburðum og mættu aftur til leiks í efstu deild árið 1992. Sumarið 1992 gekk nánast allt 

upp, bæði hjá Luka persónulega og Skagamönnum á vellinum. Hann var fyrirliði liðsins 

og leiddi það til sigurs á Íslandsmótinu í knattspyrnu. Til að kóróna frábært tímabil var 

hann valinn besti leikmaður mótsins af leikmönnum annarra liða eftir að tímabilinu lauk. 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
107 „Allt annað, ekkert mál.” Morgunblaðið, bls. 26. 
108 Víðir Sigurðsson, Íslensk knattspyrna 1989, bls. 14.  

Luka talaði sjálfur um hversu heppinn hann hafi verið að velja að koma til Íslands en ekki 

annarra landa sem stóðu honum til boða, svo sem Þýskalands eða Spánar.109 

Knattspyrnan hér á landi var í hærri gæðaflokki en hann bjóst við og fólkið sem hann 

umgekkst var allt hið elskulegasta.110  

 Stríðshörmungarnar í Júgóslavíu hófust árið 1991 og fjöldi fólks flúði land. Sást 

það vel á íslensku deildarkeppninni í knattspyrnu árið 1992. Það sumar varð sprenging í 

fjölda erlendra leikmanna. Þeir léku með liðum í öllum deildum, fjölgunin einskorðaðist 

ekki við efstu deild. Alls léku yfir 30 erlendir leikmenn í deildarkeppni á Íslandi árið 

1992, þar af 28 frá Júgóslavíu. Þessir leikmenn voru misjafnir eins og þeir voru margir. 

Þó voru nokkrir einfaldlega frábærir leikmenn sem settust að hér á landi til frambúðar. 

Margir þeirra gerðu það ekki einungis vegna lífsgæða hér á landi. Eflaust var hluti af 

ástæðu margra fyrir því að búa hér áfram að þeir komust ekki aftur til heimalanda sinna 

vegna stríðsins.111  

Þessi mikli fjöldi erlendu leikmanna hafði áhrif á deildarkeppnina í knattspyrnu 

sumarið 1992. Sumir áttu eftir að setja mark sitt á liðin sem þeir léku með og urðu 

lykilmenn þeirra. Dæmi um þetta eru þeir Janez Zilnik, Hajrudin Cardaklija, Pavel 

Vandas, Izudin Dervic, Salih Porca og Luka Kostic. Janez Zilnik lék með Víkingum úr 

Reykjavík. Hann stóð sig ágætlega, lék 17 af 18 leikjum Víkinga í vörninni en skoraði 

ekkert mark.112 Hajrudin Cardaklija gekk til liðs við Breiðablik frá 1. deildarliði Sarajevo 

í Bosníu og varð strax aðalmarkvörður Blika. Þrátt fyrir slakt gengi liðsins sem féll í 2. 

deild um haustið var Cardaklija talinn einn af bestu markvörðum deildarinnar og mikill 

happafengur fyrir íslenska knattspyrnu.113 Pavel Vandas lék sem miðvallarleikmaður með 

KA.114 Lið KA var einstaklega lánlaust þetta sumarið og endaði í neðsta sæti 1. deildar. 

Liðið var hins vegar nálægt því að verða bikarmeistari, þar munaði aðeins sjö sekúndum, 

en tapaði svo í framlengdum leik fyrir Val.115 Vandas þótti standa sig vel í annars frekar 

döpru liði norðanpilta. Izudin Dervic spilaði 17 leiki með Völsurum, flesta í vörn en 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
109 „Allt annað, ekkert mál.” Morgunblaðið, bls. 26.	  
110 Víðir Sigurðsson, Íslensk knattspyrna 1992, bls. 7-8.  
111 Víðir Sigurðsson, Íslensk knattspyrna 1992, bls. 5. 
112 Víðir Sigurðsson, Íslensk knattspyrna 1992, bls. 52. 
113 Víðir Sigurðsson, Íslensk knattspyrna 1992, bls. 37, 55-56. 
114 Víðir Sigurðsson, Íslensk knattspyrna 1992, bls. 58. 
115 Víðir Sigurðsson, Íslensk knattspyrna 1992, bls. 116. 

nokkra á miðjunni, og skoraði hann eitt mark.116 Þessi bosníski harðjaxl var af mörgum 

talinn jafnbesti maður Hlíðarendaliðsins á tímabilinu sem var reyndar heldur dapurt á 

mælikvarða Valsmanna á þessum árum.117 Salih Porca lék eins og landi hans Dervic með 

Val sumarið 1992. Lék hann 17 deildarleiki með liðinu og skoraði í þeim tvö mörk.118 

Þótti hann líkt og Dervic mikill happafengur fyrir Hlíðarendaliðið. Þeir urðu síðan báðir 

bikarmeistarar með Val þegar liðið sigraði KA menn í ævintýralegum úrslitaleik á 

Laugardalsvelli. Kostic, Dervic og Porca settust allir að hér á landi og eru nú íslenskir 

ríkisborgarar.119  

Allir eiga þessir menn sameiginlegt að hafa verið góður liðsauki við sín lið. Þeir 

höfðu einfaldlega gaman af því að spila knattspyrnu og vildu gera það í friði hinum frá 

stríðandi fylkingum á Balkanskaganum. Cardaklija settist að og býr enn hér á landi. Hann 

spilaði lengst af með Breiðabliki en einnig með Leiftri, Dalvík og stoppaði stutt við í 

Noregi. Núna hefur hann snúið sér að þjálfun svo hann er ennþá viðloðandi 

knattspyrnu.120  

Izudin Dervic tók upp íslenska nafnið Daði þegar hann fékk íslenskan 

ríkisborgararétt og náði hann þeim merka áfanga að spila landsleiki fyrir Íslands hönd.121 

Hann spilaði með fjölda liða á ferli sínum hér á landi, til dæmis stórum liðum KR, Vals 

og FH. Þegar þetta er ritað er hann þjálfari Leiknis á Fáskrúðsfirði. Að lokum er vert að 

minnast örlitið nánar á Salih Porca, eða Salih Heimi Porca eins og hann heitir eftir að 

hann öðlaðist íslenskan ríkisborgararétt. Porca spilaði með Val, Fylki, KR og Breiðablik 

áður en hann lagði skóna á hilluna.122 Eftir að ferlinum lauk hefur hann þjálfað hin ýmsu 

lið á ellefu ára þjálfunarferli sínum.123  

Vissulega er ofangreind upptalning aðeins brot af þeim erlendu leikmönnum sem 

komu til Íslands á árunum 1987-1992. Ákveðið var að einblína aðeins á nokkra 

einstaklinga sem stóðu sig vel og urðu hér á landi til frambúðar. Aðeins voru taldir upp 

sex leikmenn sem allir þóttu standa sig vel og nutu virðingar hjá þeim liðum sem þeir 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
116 Víðir Sigurðsson, Íslensk knattspyrna 1992, bls. 46. 
117 Víðir Sigurðsson, Íslensk knattspyrna 1992, bls. 36. 
118 Víðir Sigurðsson, Íslensk knattspyrna 1992, bls. 116. 
119 „Nýir Íslendingar.” Dagblaðið Vísir, bls. 27. 
120 (Vef.) http://www.ksi.is/mot/motalisti/felagsmadur/?pLeikmadurNr=25872&pListi=6 
121 (Vef.) http://www.ksi.is/mot/motalisti/felagsmadur/?pLeikmadurNr=16832&pListi=4 
122 (Vef.) http://www.ksi.is/mot/motalisti/felagsmadur/?pLeikmadurNr=16967&pListi=5 
123 (Vef.) http://www.ksi.is/mot/motalisti/felagsmadur/?pLeikmadurNr=16967&pListi=6	  

léku með. Oft hefur loðað við umræðuna um erlenda leikmenn að þeir séu aðeins til 

óþurftar og taki of mikið frá ungum og efnilegum leikmönnum sem fá þá ekki sitt 

tækifæri til að standa sig. Eflaust var raunin sú í einhverjum tilfellum umrætt sumar enda 

voru ekki allir jafn góðir og vel liðnir og þeir sem hafa verið taldir upp hér. Dæmi um 

slíka leikmenn eru Dusan Galovic og Tomislav Bosnjak. Galovic kom til KR frá 

Tékkóslóvakíu og var búist við miklu af honum. Hann spilaði eingöngu tvo fyrstu leiki 

KR í deildinni og kom ekkert við sögu liðsins eftir það.124 Var hann sendur aftur til 

Tékkóslóvakíu í byrjun júní.125 Bosnjak lék með Víkingum í efstu deild. Hann kom við 

sögu í tíu deildarleikjum og spilaði þar af aðeins sex af þeim í byrjunarliði.126 Þessir tveir 

leikmenn eru dæmi um leikmenn sem komu erlendis frá og stóðu ekki undir þeim 

væntingum sem til þeirra voru gerðar. Hafa þeir þá ekki náð að festa rætur hér á landi og 

ljóst að koma þeirra og fleiri leikmanna hefur ekki skilað liðunum sem fjárfestu í þeim 

því sem ætlast var til. 

Eins og fram hefur komið fjölgaði erlendum leikmönnum á Íslandi töluvert upp úr 

árinu 1990. Virðist oft hafa verið hálfgert happdrætti hvort erlendir leikmenn voru nógu 

góðir eða einfaldlega slakir. Hvað svo sem hægt er að segja um misjöfn gæði þessara 

leikmanna þá skipa þeir engu að síður stóran sess í knattspyrnusögu Íslands. Talið er að 

þeir eigi stóran þátt í að fleiri leikmenn fengu borgað fyrir knattleik. Erlendu 

leikmennirnir hafa væntanlega allir fengið eitthvað greitt og þeir íslensku varla sætt sig 

við mikið minna. 

 

 

 

 

 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
124 Víðir Sigurðsson, Íslensk knattspyrna 1992, bls. 42.  
125 „Galovic á heimleið.” Morgunblaðið, bls. 47. 
126 Víðir Sigurðsson, Íslensk knattspyrna 1992, bls. 52.	  

5.2 Auknar greiðslur 
Í lok 9. áratugarins og byrjun þess tíunda voru aðstæður í íslenskri knattspyrnu að 

breytast mikið. Svo virðist sem viðhorf í samfélaginu hafi breyst og það ríkti almennt 

meiri sátt um að knattspyrnumenn fengju smáræði fyrir þann mikla tíma sem fór í að 

stunda knattspyrnu. Margir Íslendingar höfðu farið út sem atvinnumenn og fengið 

ágætlega greitt fyrir og þurftu þar af leiðandi ekki að stunda vinnu utan knattspyrnunnar. 

Þegar einhverjir þeirra héldu heim á leið hafa þeir viljað halda áfram að fá laun, kannski 

ekki laun eins og fengust erlendis, en þó eitthvert smáræði fyrir þá miklu fyrirhöfn sem 

menn lögðu á sig. Þar hefur líka spilað inn í sá mikli fjöldi erlendra leikmanna sem 

streymdi til landsins upp úr 1990. Þeir hafa ekki sætt sig við að koma til lands sem margir 

hverjir hafa eflaust ekki áður vitað að væri til og spila fótbolta án þess að hljóta greiðslu 

fyrir. Þeir sættu sig ekki við að fara á æfingu eftir heilan vinnudag og koma örþreyttir 

heim að kvöldi án þess að hafa eitthvað upp úr fótboltanum, annað en góðan félagsskap.  

Greiðslur til leikmanna og félagaskipti voru til umfjöllunar í pistli frá árinu 1987. 

Langt frameftir 9. áratugnum hafði verið talað um Ísland sem síðasta vígi áhugamanna 

knattspyrnu. Árið 1987 er því haldið fram að slík sé staðan ekki lengur. Hamrað er á því 

að áhugamennskan sé einfaldlega dauð á Íslandi og hafi verið það í nokkur ár. Einnig er 

sagt að það sé „opinbert leyndarmál“ að félög séu farin að kaupa leikmenn frá öðrum 

liðum í auknum mæli. Sú þróun hafi verið sérstaklega áberandi á síðari hluta árs 1987.  

Ef marka má hugleiðingar Víðis Sigurðssonar í árslok 1987, má greina að lið úr 

efstu deild og jafnvel niður í þá þriðju hafi verið farin að greiða leikmönnum peninga 

fyrir félagaskipti. Þannig greiði félög allt upp í hálfa milljón fyrir mjög góðan leikmann. 

Að auki fái leikmenn ýmis fríðindi frá liðunum eða styrktaraðilum þeirra sem hægt sé að 

meta til hárra upphæða. Þrátt fyrir allt þetta tal og umræðu að ekki sé lengur stunduð 

hrein áhugamennska á Íslandi virðist afar fáir viðurkenna það eða tala hreint út um 

það.127  

Lið voru þegar þarna var komið við sögu farin að eyða til að ná árangri; eyða til 

að græða. Ekki var mikið rætt um það beinlínis enda ekki í anda áhugamennskunnar að 

gera slíkt. Þrátt fyrir þá umræðu um að lið væru farin að greiða leikmönnum talar Guðni 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
127 Víðir Sigurðsson, Íslensk knattspyrna 1987, bls. 6.  

Bergsson leikmaður Vals um það í viðtali að loknu tímabilinu árið 1987 að nú þurfi að 

greiða leikmönnum eitthvað til að fótboltinn haldi áfram að þróast hér á landi.128 

Það er stundum sagt að til að ná árangri í íþróttum þurfi að eyða peningum og við 

lok 9. áratugarins virðist kostnaður knattspyrnuliða á landinu hafa orðið stöðugt meiri og 

meiri. Stór hluti af þessum kostnaði er til kominn vegna aukins þrýstings um að ná 

árangri. Til að ná árangri þarf að hafa besta mögulega mannskap sem völ er á og sá 

mannskapur getur verið dýr; þess vegna sé kostnaður stöðugt að aukast. Víðir Sigurðsson 

skrifar aðra grein um svipað málefni árið 1989. Þar spyr hann aftur hvort 

atvinnumennskan sé að halda innreið sína í knattspyrnuna á Íslandi. Greiðslur til 

leikmanna vegna félagaskipta séu stöðugt hækkandi. Þá séu dæmi þess að leikmenn fái 

fastar greiðslur frá sínum félögum auk bílastyrks og ýmissa bónusa. 

 Virðist sem ekki hafi mikið breyst á þeim tveim árum sem liðin voru frá síðasta 

pistli um sama málefni. Ljóst væri að erfitt yrði að sporna gegn þessari þróun og aukið 

vægi peninga í knattspyrnu á Íslandi væri í raun þróun sem hefði átt sér stað í 

knattspyrnuheiminum öllum. Það væri einnig ljóst að ekki gæti verið svona 

umfangsmikið leynimakk með peninga alla tíð. Þetta væru mál sem þyrfti að ræða 

opinskátt og láta allt þetta pukur og endalausa feluleiki í kringum laun og greiðslur 

hverfa.129 

 Greinilegt er að knattspyrnuáhugamönnum þótti strax fyrir 1990 þreytandi að 

fylgjast með pukri liða við að fela kostnað sinn. Enn þann dag í dag er sama pukur og 

feluleikur í gangi sem er ákaflega þreytandi að mörgu leyti. Hvað hafa liðin að fela fyrst 

fjármál þeirra eru að hluta til lokuð? Eyða þau mismiklu í meistaraflokka karla og 

kvenna? Fá leikmenn liðanna mismunandi laun? Talið er að lið eyði allt of miklu, 

sérstaklega í ljósi þess að þetta eru aðeins áhugamannalið þar sem opinberlega er engin 

atvinnumennska í knattspyrnu hér á landi. Rúnar Kristinsson, leikmaður KR, var í viðtali 

í Pressunni árið 1991. Þar kemur fram að launagreiðslur til leikmanna væru mun minna 

feimnismál en áður hafi verið. Leikmenn væru samt ekki að ræða launin sín á milli. Hver 

semdi bara fyrir sig og þar með er látið gott heita.130 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
128 „Guðni Bergsson efstur í einkunnagjöf Morgunblaðsins.” Morgunblaðið, bls. 5. 
129 Víðir Sigurðsson, Íslensk knattspyrna 1989, bls. 6.  
130 „Það er hægt að komast langt á skapinu.” Pressan, bls. 18.	  

Virðist sem launaþróun og greiðslur félaga til leikmanna hafi farið úr böndunum 

um þessar mundir. Mörg lið börðust í bökkum árið 1992 en þau urðu fylgja launaþróun 

og því sem var að gerast í samfélaginu almennt. Ástandið í þjóðfélaginu upp úr 1990 var 

frekar bágt fjárhagslega og urðu knattspyrnufélög að skera niður, eins og aðrir. Þjálfarar 

og leikmenn gátu ekki krafist launa sem voru óraunhæf og alltof há miðað við stöðu 

efnahagslífsins. Ekki var hægt að heimta stöðugt hærri laun frá félögunum á meðan 

tekjustofnar þeirra drógust saman. Umræðan um launamál og greiðslur var þó aðeins 

farin að opnast.131 Menn höfðu jafnvel áhyggjur af því að mörg íþróttafélög yrðu 

gjaldþrota í því slæma fjármálaástandi sem ríkti á landinu.132 

 Gott dæmi um greiðslur á milli félaga vegna félagaskipta er frá árinu 1992. Þá 

gekk Þorsteinn Halldórsson leikmaður KR til liðs við FH á lokadegi 

félagaskiptagluggans. Á þeim tíma var sérstakur staðall sem mat hversu hátt leikmenn 

voru verðlagðir. Samkvæmt þeim staðli var Þorsteinn metinn á 250 þúsund krónur og 

þurfti FH því að greiða KR þá upphæð þar sem hann var samningsbundinn KR á þeim 

tíma.133  

Undir lok 9. áratugarins og við byrjun þess tíunda virðist sem það hafi ríkt 

þegjandi samkomulag um að leikmenn fengju borgað fyrir knattspyrnuiðkun sína. Þrátt 

fyrir það var deildarkeppnin enn áhugamennska í orði kveðnu. Virðist sem mörg lið hafi 

farið heldur geyst í að borga leikmönnum sínum laun sem sést á þeim áhyggjum sem 

voru yfir slæmri fjárhagsstöðu margra íþróttafélaga upp úr 1990.134 Var pressan orðin of 

mikil? Voru liðin ef til vill farin að kaupa til sín leikmenn, bæði frá öðrum liðum og 

erlendis frá, til að standast pressuna sem fylgdi því að ná árangri? Reyndu íslensk 

félagslið að ná árangri til skemmri tíma í stað þess að ala upp knattspyrnumenn sem 

kæmu til með að ná árangri nokkrum árum síðar? 

 

 

 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
131 Víðir Sigurðsson, Íslensk knattspyrna 1992, bls. 5-6.  
132 „Verða íþróttafélögin gjaldþrota í kreppunni? Rætt um að rifta leikmannasamningum.” Pressan, bls. 27. 
133 Víðir Sigurðsson, Íslensk knattspyrna 1992, bls. 24.  
134 „Verða íþróttafélögin gjaldþrota í kreppunni? Rætt um að rifta leikmannasamningum.” Pressan, bls. 27.	  

5.3 Atvinnumennska á Íslandi 
Við Íslendingar erum ein fárra þjóða í Evrópu sem hefur ekki atvinnumannadeild í 

knattspyrnu. Er deildarkeppnin hér á landi virkilega áhugamannadeild að nafninu 

undanskildu? Upp úr 1990 var farið að gæta mikilla breytinga á deildinni. Félagaskipti 

urðu tíðari en áður, lið voru farin að fá til sín erlendra leikmenn og greiðslur til leikmanna 

færðust í aukana. Einnig varð meira um að leikmenn væru keyptir milli íslenskra liða en 

slíkt hefði verið fáheyrður viðburður á 8. áratugnum. Var fótboltinn hér einfaldlega 

orðinn atvinnubolti? Eins og kemur fram að ofan var fjárhagslegt ástand á Íslandi slæmt 

upp úr 1990. Það á eflaust mikinn þátt í að atvinnumennskan fór ekki lengra hér á landi í 

það skiptið. Einnig á kreppan 2008 eflaust stóran þátt í að hér varð ekki 

atvinnumannadeild fyrir nokkrum árum síðan. Árin þar á undan höfðu launakjör 

leikmanna farið upp úr öllu valdi, ef miðað er við að þetta er áhugamennska. Í blaðagrein 

frá árinu 2005 kemur fram að tveir leikmenn Vals muni árið eftir fá samtals 9,2 milljónir 

króna í árslaun.135  

Þrátt fyrir að ekki hafi verið stofnuð atvinnumannadeild hér eins og í flestum 

löndum Evrópu er deildin eins og atvinnumannadeild að öllu leyti nema nafninu og var 

hún farin að nálgast það mikið upp úr 1990. Í kringum 1990 og jafnvel enn þann dag í 

dag eru launakjör leikmanna mikið feimnismál og menn sífellt í feluleik með þau. Pétur 

Pétursson segir sjálfur í viðtali: „Við byrjuðum á þessu sem komum heim úr 

atvinnumennskunni.“136  

Þar vitnar hann í að leikmenn hafi farið að vilja fá laun í ríkari mæli en áður og ef 

til vill hafi atvinnumennirnir sem komu heim, flestir í lokin á ferli sínum, viljað halda 

áfram að fá þóknun fyrir knattiðkun sína. Það hlýtur að vera eitthvað til í þessu hjá Pétri 

en ástæðurnar eru vitaskuld fleiri. Auk fyrrum atvinnumanna sem sneru aftur heim og 

vildu fá greitt fyrir knattspyrnuiðkun sína kom fjöldi erlendra leikmanna hingað til lands 

gagngert til að leika knattspyrnu gegn greiðslu. Það virðist vera með þetta eins og annað 

að þegar boltinn byrjar að rúlla er erfitt að stoppa hann.  

Líkja mætti þróuninni við þegar fólk flytur í stærra húsnæði og er vant góðum 

tekjum. Þá er erfitt að flytja aftur í minna húsnæði og hafa minna milli handanna. Þannig 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
135 „Valur Fannar fær fimm milljónir á ári.” Fréttablaðið, bls. 42.  
136 Viðtal við Pétur Pétursson. 

virðist sem tekjuboltinn svokallaði hafi farið að rúlla í þessu tilfelli. Þrátt fyrir þetta 

verður að taka fram að vonandi höfðu margir leikmenn einfaldlega gaman að hinum 

fallega leik sem fótboltinn er og tekjur af því að gera það sem þeim þótti skemmtilegast 

væri bara bónus, eða eins og Pétur segir: „Ég var ekki í þessu til að vera ríkur, mér fannst 

bara gaman að spila fótbolta.“137  

En hvernig standa málin núna? Enn þann dag í dag er deildarkeppnin hér á landi 

kölluð áhugamannadeild. Langflestir sem fylgjast með vita þó að leikmenn fá greitt fyrir 

að stunda tuðruspark og því ætti það að teljast algjör fásinna að segja að hér sé um 

áhugamenn að ræða. Fram kemur að árið 2009 fengu 97% leikmanna í efstu deild karla á 

Íslandi laun fyrir knattspyrnuiðkun sína.138 Þær tölur eru fengnar úr könnun sem gerð var 

meðal leikmannanna sjálfra. Það er því deginum ljósara að leikmenn í efstu deild hér á 

landi þiggja laun fyrir fótboltann.  

Margt hefur breyst frá áttunda áratugnum hvað þetta varðar. Í blaðagrein frá 1978 

er þeirri spurningu velt fram hvort atvinnumennska sé raunhæf á Íslandi. Greinahöfundur 

kemst að þeirri niðurstöðu að slíkt sé ekki raunhæft enn um sinn.139 Ástandið er annað í 

dag en samt er ekki búið að koma á atvinnumennsku. Því er brýnt að velta fyrir sér af 

hverju við erum ennþá að rembast í svokallaðri áhugamennsku. Ætli bág fjárhagsstaða 

félaga ráði þar miklu? Þau þurfa að treysta mikið á styrki frá hinum ýmsu félögum og 

samtökum til að halda sómasamlegum rekstri gangandi. Þegar herðir að fá íþróttafélög 

minni fjármuni og þar með er erfiðara að stunda hreina atvinnumennsku. Þrátt fyrir það fá 

97% leikmanna greitt fyrir knattspyrnuiðkun árið 2009. Það er því ljóst að íslenska 

deildarkeppnin er ekki lengur áhugamannaíþrótt í raun. 

 

 

 

 
 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
137 Sama heimild.  
138 (Vef.) http://skemman.is/handle/1946/2644 
139 „Meira um atvinnumennsku í knattspyrnu.” Morgunblaðið, bls. 30.  

6. Niðurstöður 
 

Talið er að nútímaknattspyrna hafi hafist í Bretlandi. Hófst þar sem dægradvöl manna en 

vatt svo upp á sig yfir í atvinnu fjölmargra. Þar var atvinnumannadeild stofnuð 1888 þar 

sem lið Preston bar sigur úr býtum, og er því fyrsti sigurvegari ensku 

atvinnumannadeildarinnar. Þannig þróaðist knattspyrnan úr áhugamennsku yfir í 

atvinnumennsku þegar lið voru ósátt við að fá ekki að borga leikmönnum sínum smáræði 

fyrir að spila.  

Hér á landi er talið að fyrstu skipulögðu knattspyrnuæfingarnar hafi verið haldnar 

árið 1895. Fyrstu áratugina var íslensk knattspyrna stunduð í áhugamennsku og stórmót 

fóru fram á afmörkuðum tíma þegar leikmenn gátu fengið sig lausa úr vinnu. Fyrsti 

íslenski atvinnumaðurinn var Albert Guðmundsson og stundaði hann íþróttina erlendis, í 

Skotlandi og Frakklandi. Þegar hann var heill heilsu var hann afburðaknattspyrnumaður. 

Ferill hans sem atvinnumaður var farsæll og hann var vinsæll hvar sem hann kom. 

Annar atvinnumaðurinn var Þórólfur Beck. Atvinnumennskan hafði engin 

neikvæð árif á landsliðsferil hans og almenn ánægja virtist ríkja með að hann væri í 

landsliðinu. Fyrst og síðast var hann einfaldlega mjög góður knattspyrnumaður og í 

kjölfarið á ferli hans fóru fleiri Íslendingar að feta braut atvinnumennskunnar. 

Ljóst er að atvinnumennska efldi knattspyrnuna í Danmörku eftir að 

kerfisbreyting varð á áttunda áratugnum, bæði hvað varðar landsliðið og deildarkeppni 

þar í landi. Landslið þeirra efldist þegar atvinnumennirnir fengu að leika með því og 

deildarkeppnin varð sterkari þegar hún varð atvinnumannadeild. Enda er enn þann dag í 

dag danska landsliðið mjög sterkt og danska deildin talin sú sterkasta á Norðurlöndunum, 

og í raun sú 13. sterkasta í Evrópu. 

Á Íslandi fjölgaði atvinnumönnum einnig á áttunda áratugnum enda þótt ekki yrði 

svipuð kerfisbreyting. Ásgeir Sigurvinsson var frábær leikmaður og fyrirmynd fyrir aðra 

íslenska knattspyrnumenn. Fór hann frá því að vera efnilegur Eyjapeyi yfir í það að vera 

besti leikmaður í þýsku Bundesligunni, sem var ein sterkasta deild heims á þeim tíma. 

Þarna hafa eflaust margir íslenskir knattspyrnumenn séð að það væri möguleiki á því að 

spila knattspyrnu og fá vel borgað fyrir það ef menn hefðu hæfileika og dugnað til þess. 

Þó að fáir hafi náð jafn langt og Ásgeir gerði, þá fylgdu fleiri í kjölfar hans sem freistuðu 

gæfunnar utan landssteinanna.  

Íslensk félög höfðu áhyggjur af þeim áhuga sem erlend lið sýndu íslenskum 

leikmönnum undir lok 8. og á 9. áratugnum. Það kemur því ekki á óvart að íslenskum 

atvinnumönnum hafi fjölgað töluvert á þeim tíma, tækifærin til að komast út voru fleiri. 

Það virtist líka vera langt í það að einhverskonar atvinnumennska yrði innleidd í íslenska 

knattspyrnu, ef miðað er við orð formanns KSÍ frá 1978. 

Árið 1981 var komin af stað gagnrýnin umræða um áhugamannareglur KSÍ. Þrátt 

fyrir að reglur væru til staðar virtust öll lið efstu deildar margbrjóta þær. Enda voru 

viðurlögin óljós. Reglurnar áttu að hindra greiðslur, enda knattspyrnan bara 

áhugamannaíþrótt. Reyndar virtist flestum það ljóst að þrátt fyrir reglurnar var 

knattspyrnan hér á landi að færast frá áhugamennsku til atvinnumennsku í byrjun 9. 

áratugarins. 

Það kom iðulega fyrir ekki að ekki var hægt að velja sterkasta landslið Íslands til 

leiks. Atvinnumenn áttu ekki heimagengt í leiki vegna þess að félagslið þeirra voru að 

leika á sama tíma. Þegar líða fór á 9. áratuginn fór atvinnumennskan að verða stöðugt 

meira heillandi fyrir leikmenn á Íslandi. Liðin hér á landi brugðust við með því að reyna 

að halda í sína leikmenn með ýmsum greiðslum eða þóknunum til þeirra. Liðin vildu í 

það minnsta fá eitthvað fyrir leikmenn ef þeir gengu til liðs við erlend lið. 

Eins og fram kemur fjölgaði erlendum leikmönnum mikið upp úr 1990. Virðist oft 

hafa verið hending hvort erlendir leikmenn voru nógu góðir til að leika knattspyrnu hér á 

landi eða einfaldlega slakir. Hvað svo sem hægt er að segja um um þessa leikmenn, sem 

voru misgóðir eins og þeir voru margir, þá skipa þeir stóran sess í knattspyrnusögunni á 

Íslandi. Talið er að þeir eigi stóran þátt í að fleiri leikmenn fengu borgað fyrir iðkun 

knattleiks. Erlendu leikmennirnir hafa væntanlega allir fengið eitthvað borgað og þeir 

íslensku varla sætt sig við neitt minna. 

Undir lok 9. og við byrjun 10. áratugarins virðist sem það hafi verið þegjandi 

samkomulag um að leikmenn fengju borgað fyrir knattspyrnuiðkun sína. Þrátt fyrir það 

var deildarkeppnin enn áhugamennska. Virðist sem mörg lið hafi farið full geyst í að 

borga leikmönnum sínum laun, sem sést á þeim áhyggjum sem komu upp yfir slæmri 

fjárhagsstöðu margra íþrótafélaga upp úr 1990. Var pressan orðin of mikil? Liðin ef til 

vill farin að kaupa til sín leikmenn, bæði frá öðrum liðum og erlendis, til að standast 

pressuna sem fylgdi því að vinna bikara og ná árangri. Var hugsað of stutt fram í tímann, 

reynt að ná árangri strax í stað þess að ala upp knattspyrnumenn sem myndu ná árangri 

nokkrum árum síðar?  

Þrátt fyrir að áhugamennska sé enn það kerfi sem notast er við á Íslandi er ljóst að 

það er aðeins að nafninu til. Leikmenn voru farnir að fá ýmsar þóknanir frá félögum 

sínum við lok 8. og byrjun 9. áratugarins og síðan þá hefur ekki verið litið um öxl. 

Fjölgun erlendra leikmanna og atvinnumanna sem snéru heim ýttu undir greiðslur til 

leikmanna á 9. og byrjun 10. áratugarins. Atvinnumennskan er því komin til að vera: eina 

spurningin er hvenær hún verður að viðurkenndu kerfi í deildarkeppninni á Íslandi. 

 

 

 

 

 

 

 

 

 

 

 

 

 

 

 



	   43	  

 

7. Viðauki 

7.1 Viðtal við Pétur Pétursson 
Pétur Pétursson er íslenskur knattspyrnumaður, fæddur árið 1959. Ferill hans 

hófst á Akranesi þar sem hann er uppalinn. Þar stóð hann sig afar vel á þremur 

keppnistímabilum. Á síðasta tímabili sínu með ÍA 1978 setti Pétur markamet, 19 mörk 

skoruð í 18 leikjum. Þaðan fór hann í atvinnumennskuna og gekk til liðs við Feyenord frá 

Hollandi. 

Þar var hann í þrjú ár, fór því næst til Anderlecht í Belgíu í eitt ár. Að því loknu 

var hann tvö tímabil í belgíska liðinu Antwerp og tók eitt tímabil aftur hjá Feyenord. 

Pétur söðlaði svo rækilega um árið 1985 þegar hann gekk til liðs við Hercules á Spáni þar 

sem hann var í þrjú tímabil áður en hann kom heim úr atvinnumennskunni árið 1987. Þá 

gekk Pétur til liðs við KR og endaði feril sinn í efstu deild hjá Vesturbæjarstórveldinu. 

Rætt var við Pétur og hann spurður út í knattspyrnuferilinn. 

 „Ég er frekar ánægður með ferilinn minn. Af þeim liðum sem ég spilaði með leið 

mér alltaf best í Feyenord, gekk mjög vel þar. Leið líka vel og gekk ágætlega á öllum 

stöðum, nema Anderlecht. Þangað myndi ég ekki ráðleggja nokkrum ungum leikmanni 

að fara. Feyenord var líka eitt af stórveldum Evrópu þegar ég var þar.  

Gaman að prófa að vera á Spáni, menningin var skemmtileg og öðruvísi þar. 

Reyndar voru Spánverjarnir slappir við að borga laun, virtust bara gera það þegar þeim 

hentaði. Held að þeir skuldi mér enn 6 mánuði. Spilaði þar á móti öllum stóru liðunum, 

Real Madrid, Barcelona og fleirum og hefði verið til í að vera þar áfram, en þurfti líka að 

fá borgað. Á mínum ferli fengu menn ekki borgað nálægt því jafn vel og þekkist í dag en 

þetta var þó ágætlega borgað.  

Ég var hins vegar ekki í fótbolta til þess að verða ríkur, mér fannst bara gaman í 

fótbolta. Enda er mjög gaman að vinna við það sem þér þykir skemmtilegast að gera. En 

það var ekki allt frábært á mínum ferli. Mesta eftirsjáin á ferlinum var að komast ekki til 

Benfica þegar það stóð til boða. Ég hafði tækifæri á að fara þangað árið 1984 frá Antwerp 

í Belgíu en Belgarnir skemmdu það fyrir mér. Þetta var fyrir Bosman-regluna; samningur 

minn við Antwerp var útrunninn en þeir bönnuðu mér samt að fara. Í stað þess að fara á 

þessum tímapunkti til Portúgal rann atvinnumennskan fljótlega í sandinn upp úr þessu og 

ég kom fljótlega heim.“  

Landsliðsferill Péturs var ágætur. Hann spilaði 41 leik og skoraði í þeim ellefu 

mörk. Sjálfum fannst Pétri landsliðsferill sinn sæmilegur. 

 „Fyrir utan það að mér fannst alveg fáránlegt á sínum tíma þegar ég var settur í 

bann fyrir að fara í brúðkaupsferð og fékk ekki að spila í tvö, þrjú ár. Ástæðan var að ég 

var búinn að fá leyfi hjá formanni KSÍ til að fara í ferðina. Ég missti bara af einum leik 

sem skipti engu máli, þó auðvitað skipti allir landsleikir máli. Ég fékk leyfi en svo kom í 

ljós að þjálfarinn var ekki ánægður með þetta og setur mig í leikbann. Það fannst mér 

hálfhallærislegt á mínum bestu árum. Eftir bannið kem ég inn í liðið og skora í hverjum 

leik. Árangur landsliðins var bara eins og gengur og gerist hjá íslensku landsliði í 

fótbolta. Leikirnir voru færri en þeir eru núna og árangurinn upp og ofan. Ég náði að spila 

á móti flestum sterkustu liðum Evrópu; Hollandi, A-Þjóðverjum, Þjóðverjum, Dönum og 

Sovétmönnum.“ 

Við heimkomu ákvað Pétur eins og áður sagði að leika með KR sem er 

forvitnilegt þar sem hann er uppalinn Skagamaður. „Mér fannst það bara spennandi 

áskorun,“ segir Pétur um þessa ákvörðun sína. „KR hafði ekki unnið titilinn á þessum 

tíma í 19 ár og ég kynntist góðum KR-ingum þegar ég var í Belgíu og þá kviknaði þessi 

hugmynd að ef ég myndi fara í bæinn þá myndi ég fara í KR. Eins og ég sagði þá fannst 

mér þetta vera fín áskorun, ég var búinn að vinna allt hér á landi með Skaganum áður og 

maður gat svo sem farið í bæinn, í Val og haldið áfram að vinna allt enda voru þeir með 

sterkasta liðið. En mér fannst það spennandi að koma í KR og hjálpa KR í því að ná 

titlinum. Vorum mjög nálægt því 1990, vorum með mjög gott lið en ég náði því ekki sem 

leikmaður en ég náði því sem þjálfari í staðinn sem var fínt. Ég spilaði 5 ár í KR og gekk 

persónulega vel. Fór samt að skora minna, koma aftar og leggja meira upp fyrir hina. 

Áður en ég fór til Feyenord fengu menn ekkert borgað frá liðinum sínum. 

 Ég fékk aldrei greitt neitt frá ÍA þegar ég spilaði fyrir þá. Þegar ég kom í KR var 

manni hjálpað með ýmislegt, fékk lánaðan bíl sem var merktur mér og þetta voru 

allskonar styrkaraðilar sem gerðu ýmislegt fyrir klúbbinn, greiðar hér og þar. Menn voru 

ekki byrjaðir að fá borgað mánaðarlega, eins og tíðkast núna. Ætli það hafi ekki verið að 

byrja fljótlega upp úr þessu. Við byrjuðum á þessu sem komum heim úr 

atvinnumennskunni. Ísland er náttúrulega áhugamanna fótboltaríki en ég man eftir því 

þegar ég var uppi á Skaga að það voru menn sem að fengu borgað fyrir að spila uppi á 

Skaga í því að fá fríar ferðir með Akraborginni og mat og svona. Það er spurning hvort 

það sé byrjunin á atvinnumannaferlum hér á Íslandi. Menn fengu kannski íbúðir uppi á 

Skaga á sumrin til að vera þar og vinnu. Það var kannski sú atvinnumennska sem byrjaði 

á Íslandi. Menn unnu samt alltaf fullan dag með boltanum. Svona var bara kúltúrinn, þú 

fannst aldrei neitt fyrir þessu. Maður vann allan daginn og svo voru æfingar á kvöldin og 

svo var spilað á laugardögum.“ 

